
እብ መናሰበት ዒድ ሕርየት፡ “ደረሰ ወሕርየት” እበ ትብል ስቅራት 
ዲብ ዮም 13 ማዮ ለአሰብዴት ‘ሳምን መዳርስ’ ዲብ ዮም 17 ማዮ እብ 
ነያረት ተ’መ።

ዲብ መዲነት ከረን ዲበ ገብአ ናይ መከለስ ዓደት፡ ጀላብ ሕርየት እግለ 
ደፈዐ ዐውል፡ ክምሰልሁመ እግል መንዴረት ወወጠን ለለርኤ በራምጅ 
ዓዳት ወፈን ደረሰ ቀርበ።

መስኡል ፈሬዕ ተዕሊም አቅሊም ዐንሰበ መምህር ክፍላይ ዐንደሚካኤል 
ዲበ ቀደመዩ እግል ሀደፍለ ሳምን ለወትወዴሕ ከሊመት ወጠንያይ ቅየም 
ደረሰ እግል አሰበቆት፡ ሕርየት እግል አምጸኦት ወስያደት እግል አድመኖት 
ለደፈዐ ዐውል እግል ኣመሮት፡ ክምሰልሁመ ታሪኮም ወሀውየቶም እብ 
ዋጅብ አሀምየት ዛይደት ክምሰል ቡ ወደሐ።

መስኡል መዳርስ ምዴርየት ከረን መምህር ዮሴፍ ዑቅበስላሴ እብ 
ጀሀቱ፡ ሳምን ሕርየት መዳርስ እግል ሳልሳይት ሰነት ትትዐየድ ክም ህሌት 
እንዴ ሸርሐ፡ “ናይ ዮም ዓመት ፍንቱይ ለወድዩ ለሔሰ መዳላይ ለገብአ 
እሉ ሰበት ገብኣቱ” ዲብ ልብ ወደሐ።

ሳምን ሕርየት መዳርስ፡ ለትፈናተ በራምጅ ዓዳት፡ ዕፌ ስወር፡ እብ 
መመጃል መዳርስ ለቀርብ ጅግራታት፡ ምህዞ ወስናዐት ወብዕድ ሸምል።

ዐውል 2.00 ነቅፈ18ይት ሰነት ዕልብ 21 አርቡዕ 21 ማዮ 2025

ክል አርቦዕ እብ ትግራይት ለትፈግር ሳምንታይት ጀሪደት

ልእኮታት አሰናይ አቅሊም ምግብ፡ 34ይት ሰነት ዒድ ሕርየት ለሸሬሕ 
ዕፌ ካርኒቫል ዲብ አስመረ ገብእ

እብ መናሰበት 34ይ ዒድ 
ሕርየት፡ “መርበይነ ደሬዕነ” እበ 
ትብል ስቅራት ለትዳለ ካርኒቫል 
ማሌ-ለሀ 19 ማዮ ዲብ አግደ 
ሸዋሬዕ መዲነት አስመረ ገብአ።

እሊ እብ መዓወነት መፈውድየት 
ዓዳት ወርያደት ወእዳረት አቅሊም 
ምግብ ለትነዘመ በራምጅ፡ እብ 
መሻረከት 13 ምዴርየት አስመረ፡ 
ምን ሻሬዕ ሹሀደ እንዴ ትበገሰ 

እብ ሻሬዕ ሕርየት እት ሜዳን 
ሄለል ሰብተምበር ለተመ ዲብ 
ገብእ፡ ለበብስ ዓዳት ወስስዒት 
ሴዕ ቆምየት ኤረትርየ ለሸሬሕ 
ዕፌ ካርኒቫል ወአሴራር ለከምክም 
ዐለ።

ለመሻርከት፡ ሜዳን ሄለል 
ሰብተምበር ዲበ በጽሐው እቱ 
ወክድ፡ ፍርቀት ዓዳት አሰረ፡ ናይ 
መፈወድየት ዓዳት ወርያደት፡ 

ዕፌ ሙሲቀት (ኮንሰርት) ቀደመት 
እሎም።

ለመደት ሳዐት ወሰር ለአተላለ 
በራምጅ፡ እብ ደጉም ሕላይ ሐዲስ 
ጋምል ዐለ። እት አቅሊም ምግብ 
ዲብ ዮም 7 ማዮ እብ ሳምን 
ሕርየት መዳርስ ለአንበተ በራምጅ 
ዒድ ሕርየት አስክ 24 ማዮ 
እብ ለትፈናተ ወራታት እግል 
ልተላሌቱ።

ዕፌ ዓዳት እት ሲነትመት ሮመ አስመረ ገብአ

እብ መናሰበት 34ይ ዒድ ሕርየት ፡ 
“መርበይነ ደሬዕነ” እበ ትብል ስቅራት 
እግል ዐዙመት ለገብአት እግሎም 
ለትዳለ ዕፌ ዓዳት እት ዮም 18 ማዮ 
ዲብ አስመረ ሲነመት ሮመ ገብአ።

ዲብ አቅሊም ዐንሰበ፡ “ሳምን 
ሕርየት መዳርስ” እብ ነያረት ተ’መ

እትሊ እብ መዓወነት ልጅነት 
ዓያድ ወጠን ወመፈወድየት ዓዳት 
ወርያደት ለትዳለ ክልኤ ሳዐት ወሰር 
ለአተላለ በርናምጅ፡ ግድለ ሕርየት 
ወሕሽመት ስያደት ለሸሬሕ ሕላይ፡ 

ድራማታት ጥሉቅ ወድራመ ሙሲቀት 
ወአሽዓር እብ ሀገጊት ዐድነ ትቀደመ።

ፍረቅ ዓዳት ስስዒት ስኒት፡ 
አድማስ፡ ስብሪት ወሜራስ ህዬ ለጽበጥ 
ለአግመለት ስስዒት ቀደመየ።

ለበርናምጅ እብ ኤሪ-ቲቪ ሙባሽር 
ትነሸረ።

“ ሕሽመት እግል ጀላብ ሕርየት 
ወስያደት  ለሐልፈው ሹሀደ” እንዴ 
ቤለ መተቅብለት፡ ዲበ ሀበው ረአይ፡ 
ክእነ ለመስል በራምጅ እግል ውሕደት 
ወውፋቅ ሸዐብ ለልአርኤ ወለአደቅብ 
ሰበት ቱ እግል ልተላሌ ትፋነው።

ዒድ ሕርየት ዲብ ዐድ ወካርጅ 
እብ ነያረት እግል ልትዐየድ ቀደም 
እላልመ ዲብ አጀኒት ወምስኩናም 
ለረከዘ ዕፌ ዓዳት ዲብ አስመረ ክም 
ገብአ ልትዘከር።

ዐንሰበ፡ ጀውለት ዲብ አካናት ተእሪክ ንዳል ገብእዐንሰበ፡ ጀውለት ዲብ አካናት ተእሪክ ንዳል ገብእ
ዐጃይብ ፈራሰት ለገብአ እቱ 

አካናት ተእሪክ እብ ገበይ ንዝም 
እግል ልትበጸሕ ወለገብአ ተእሪክ 
ወመትሰባል እብ ዋጅብ ዲብ አጅያል 
እግል ልትዐዴ፡ ዲብ ዮም 17 ማዮ 
ስጋደት መስሐሊት ወገንገሎም 
ምዴርየት ሐመልማሎ ዲበ ገብአ 
በርናምጅ ዋርሰ ፊነ ተሀየበት። 

ሀደፍለ ዝያረት እብ መናሰበት 

34ይ ዒድ ሕርየት ለትነዘመት፡ 
ደረሰ፡ ሸቃለ ሕኩመት፡ አንፋር 
ቅዋት ድፋዕ፡ ወስካን እዳራት 
ደዋይሕ ግዝግዘ፡ ሐመልማሎ፡ 
ዋዝንተት ወገንፈሎም ለብእቶም 
ዝያድ 1,300 ሸባብ ለሻረከው እቱ 
በርናምጅ ተእሪክ ምን ሰብ ወቀይ 
እግል ልስምዖ ወልውረሶ ክምቱ 
ተሐበረ።

እተ ባካት እብ ሰበትለ ገብአ 
ሕሩባት፡ ለትሰጀለት ዐውቴ 
ወለትደፍዐ እስትሽሃድ እቡ ሸሬሕ 
ለሀበው መናድሊን ገዳይም፡ ሕርየት 
ኤረትርየ እብ ዐውል ቃሊ ለመጽአት 
ክምተ እንዴ ሐበረው፡ ለሐልፈ 
እብ ዋጅብ ኣመሮት እግለ መጽእ 
ወክድ ለትወድዩ ጅህድ ሰበት ሰዴ 
መጅተመዕ እብ ዓመት ዓይላት ህዬ 
እብ ፍንቲት እግል ለአተላልዉ 
አትፋቀደው።

ሜርሐት ስዑድየ፡ 
ጀምሁርየት መስር፡ 
ህንድ፡ ፈረንሳ፡ ኦስትርየ 
ወግብለት-ኮርየ፡ እብ 
መናሰበት 34 ዒድ ሕርየት 
ዲብ ሸዐብ ወሕኩመት 
ኤረትርየ ልእከት አሰናይ 
ነድአው።

እብ አሳስ እሊ 
መልክ ስዑድ ሰልማን 
ቢን ዐብደልዐዚዝ ወወሊ 
አልአሐድ መሐመድ 
ቢን ሰልማን ፡ ርኢስ 
ጀምሁርየት መስር 
ዐብደል ፈታሕ አልሲሲ 

፡ ወርኢስ ጀምሁርየት ህንድ፡ ድሩፓዲ ሙርሙ፡ ርኢስ ጀምሁርየት 
ፈረንሰ ኤማንዌል ማክሮን፡ ፈደራልያይ ርኢስ ጀምሁርየት ኦስትርየ 
ኣለክሳንደር ቫን ደር ቤለን፡ ክምሰሁመ  ናይ ዶሉ ርኢስ ጀምሁርየት 
ኮርያ ሊ ጁ-ሆ እብ ስሞም ወስም ድወሎም ወሕኩማቶም ዲበ ነድአወ 
ልእከት፡ እግል ርኢስ ኢሳይያስ አፍወርቂ ዓፍየት ታመት ወእግል 
ኤረትርየ ወሸዐበ ህዬ ሰላም ወመትቀዳም ትተምነው።

ለሜርሐት እንዴ አትለው፡ ዕላቃት ድወሎም ምስል ኤረትርየ እግል 
ልትደቀብ ወልትጠወር እግል ልክደሞ ዱሉያም ክም ህለው አከደው።

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

አስመረ፡ ዕፌ ዓዳት እግል አጀኒት ልትቀደም

ዐመልያት ልብ እት እስብዳልየት እሮተዲብ እስብዳልየት መርጅዕየት 
እሮተ እብ መዓወነት ኤረትርዪን 
ወኢጣልዪን ሰብ-መቅደረት፡ ምን 3 
ማዮ እት ቀበት 10 አምዕል እግል 
25 ጅነ ዐመልየት ልብ ገብአት።

ዐመልየት ልብ ዲብ አጀኒት 
ዲብ ክልኤ ክም ትትከፈል 
ለሐበረት ጠቢበት ሕክምነ ልብ 
አጀኒት - ፕሮፌሰር ጽገሬደ 
ገብሬህይወት፡ ምስሎም ለልትከለቅ 
ወሐቆ ስስ ሰነት እብ ሰበብ ሕማም 
ልወዝ(ሓናት) ለጀሬ ክምቱ እንዴ 
ሐበረት፡ ዋልዴን ዲብ መታበዐት 
ዓፍየት አጀኒቶም ሕሱራም እግል 
ልግብኦ አትፋቀደት።

ኢጣልዪን ጠቢባም ዐመልየት 
ልብ አጀኒት - ፕሮፌሰር ቡሩኖ ሁርዚ 
ወዶክቶር ጉይዶ ጅያንባስቲያኒ 

እብ መናሰበት 34ይ- ዒድ 
ሕርየት፡ “መርበይነ ደርዕነ” እት 
ሐንቴለ ትብል ስቅራት፡ ዮም 16 
ማዮ ዲብ አስመረ - ሜዳን ሄለል 
ሰብተምበር ሐቆ አዝህር፡ እግል 
አጀኒት ዕፌ ዓዳት (ኮንሰርት) 
ትቀደመ።

እተ እብ መዓወነት ወጠንያይት 
ልጅነት ዓያድ፡ ወመፈወድየት 
ዓዳት ወርያደት ፈሬዕ ተዕሊም 
አቅሊም ምግብ ለትነዘመ በርናምጅ 
አትፋግዖት፡ ፍረቅ ዓዳት ፍዮሪና 
ወሃለው ቆልዑ፡ ክምሰልሁመ 
ፈናን ዮናስ ምሕረትአብ (ማይናስ) 
ለትፈናተ ጽበጥ ቀደመው።

ለመደት ሳዐት-ወሰር ለአተላለ 

ጽበጥ፡ እብ ለትፈናተ ህግያታት 
ቆምያትነ ለትዳለ ናይ ደጉም 
ወሐዲስ ሐልየት ወእብ ሙሲቀት 
ለ’ተለ ድራመ ለከምከመ ዐለ።

ዋልዴን ወመተቅብለት፡ ዲብ 
ዓያድ ወጠን፡ ደረሰ አጀኒት ለሻርኮ 
ዲቡ በራምጅ አዳለዮት፡ እት 
አስበቆት ወጠንየት ዶሩ ዐቢ ምን 
ገብአ፡ ግረ እላመ እግል ለአተላሌ 
ምራዶም ሸርሐው።

እተ ሙናሰበት፡ እት መዲነት 
አስመረ ምንለ ህለየ መዳርስ 
መአምብታይት ለትወከለው ዝያድ 
22 አልፍ ደረሳይ፡ መደርሲኖም 
ወመታብዒኖም እንዴ ተለዋም 
ዲብለ ዕፌ ሻረከው።

እብ ጀሀቶም፡ ምን ሰነት 2004 
ኤረትርየ እንዴ መጹእ ከደማት 
ለሀይቦ ክም ጸንሐው እንዴ አሸረ፡ 
እብ መባደረት፡ ምራድ ወመትሰባል 
ኤረትርዪን ሐካይም መትዐጃቦም 
ሸርሐው።

ዲብለ ዐመልያት ለሻረከው 
ዶክቶር ዮሴፍ ተወልዴ ወዶክቶር 
በየኔ አብርሀ ህዬ፡ ለዐመልየት ክምለ 
ለትጠልቡ ሳዖታት፡ እት ክል-ምዕል 
እግል ክልኤ አው ሰለስ ጅነ ክም 
ትገብእ እንዴ ሸርሐ፡ ለበርናምጅ - 
ፍንጌ ኤረትርዪን ወኢጣልዪን ሰብ-
መቅደረት ተጃርቦም እግል ልትባደሎ 
ሴድያይ ክምቱ አብረሀው።

መመቅርሓይ ሽቅል እስብዳልየት 

እሮተ አሰይድ ተወልዴ የውሃንስ 
እትለ ሀበየ ሐብሬ፡ እብለ ሰኖታት-
ረዪም እድዉርት ለህሌት መዓወነት 

ኢጣልዪን ወኤርትርዪን ሰብ-
መቅደረት ዲብ ሰነት ክልኤ 
ዶል ለትገብእ ዐመልየት ልብ-

አጀኒት፡ ምን ለትፈናተ አካን ዐድነ 
ለመጽአው አጀኒት ልትዓፈው ክም 
ህለው ሐበረ።

ባጼዕ፡ ጀራይም አባይ ወስሙድ ሸዐብነ ለትናወለ ሰሚናር ገብእ
እብ መናሰበት 34ይት ሰነት ዒድ 

ሕርየት ዲብ ተእሪክ መጋብሀት 
ሸዐብ ኤረትርየ ወጀራይም አባይ 
ለረከዘ ሰሚናራት፡ ምን 11 አስክ 
13 ማዮ ዲብ ባጼዕ እግል ደረሰ 
ወአንፋር ቅዋት ድፋዕ ኤረትርየ 
ገብአ።

ነፈር ምግባይ መክተብ ጀብሀት 
ሸዐብየት እግል ዲሞቅራጥየት 

ወዐዳለት አሰይድ ስምኦን 
ወልደሚካኤል እትለ ቀደመዩ 
ሸሬሕ፡ ሽዐብ ኤረትርየ ዲብለ ሐልፈ 
ሐድ ዎሮ ዘበን እብ ዓመት፡ ምን 
ክፍለት ስሳታት ወደንጎበ ሰብዓታት 
ህዬ እብ ፍንቱይ፡ “ኤረትርየ አርደ 
ምን ኢገብእ ሸዐበ ኢለአትሐዜነ”፡ 
“ዓሰ እግል ተአብዴ በሐር አንጽፍ” 
እብለ ትብል ፈልሰፈት ጀራይም 

እት እድንየ ዐዛብ ክም ረአ፡ እሊ 
ላኪን ዝያድ እግል ልሕጠር ወዲብ 
ንዳሉ እግል ልስበት ክም ደረከዩ 
አብርሀ።

ፈድል ሰባተት፡ ፈዛዐት 
መትነዛም-ትሩድ ወውሕደት ሸዐብ 
ወምናድሊን፡ ለቴለል ክቡድ እብ 
ዐውቴ እግል ልትሐለፍ ክም 
ቀድረ እንዴ ሸርሐ፡ ምንለ ሐልፈየ 
ሐምስ ሰነት ዶልከ ልትሻበብ ለህለ 
ጻብኢታት፡ ምስል ሓድረት ሓለት 
ስያሰት ናይ አቅሊም እብለ ትጻበጠ፡ 
ፈዛዐት ስያሰት እንዴ ትወቀለት 
እግል ንጋብሁ ወነአፍሽሉ 
መርሐለት ለትጠልቡ ዳይ ክምቱ 
አትፋቀደ።

ተእሪክ ኤረትርየ ተእሪክ 
አጅያል ክምቱ ለሐበረ አሰይድ 
ስምኦን፡ እሊ ሕሹም ተእሪክ እንዴ 
ተዐቀበ፡ ዲብለ መጽእ ጂል እግል 
ልትዐዴ፡ ፈዛዐት ወዶር ኩሉ 
መዋጥን እብ ዓመት፡ አግደ ህዬ 
ናይ ሸባብ እግል ልትወቀል ትላከ።

አሰይድ ስምኦን ዲብ ደንጎበ፡ 
መጦር በራምጅ ዐማር ወመጋበሀት፡ 
ለትሐለፈ ንዳል ወለጀረ ጀራይም፡ 
ሕርየት እግል ትምጻእ ወስያደት 
እግል ትትሐፈዝ ለትደፍዐ ዐውል 
ዶልከ መትዘካሩ፡ ዲብ ዐውቴለ 
ለአተላሌ ሄራር ምህም ክምቱ 
አፍሀመ።

ሐድ ሰለስ ርቡዕ ሸዐብ ዐንሰበ ማይ ጽሩይ ሰተ
እት አቅሊም ዐንሰበ፡ እትለ ሐልፈ 34 ሰነት እብ ለገብአ በራምጅ፡ 

መትመዳድ ከዳማት ማይ ጽሩይ 72 ምእታይት ክም በጽሐ፡ መስኡል ፈሬዕ 
ማይ አሰይድ ዘርኤ ወልደትንሳኤ ሐበረ።

ሕኩመት አውለውየት ሃይበተ እበ ሀሌት መባደረት፡ ወጀዶት ማይ እብ 
ኑዕየት ወመትመዳድ ክም ዐበ እንዴ ሸርሐ፡ እብ ቅወት ከህረበት፡ ጀነሬተር፡ 
ጣቀት ጸሐይ፡ ናይ እዴ መጭንግዒ ወእብ ስሕበት ለሸቄ 188 መሽሮዕ ሰበት 
ትዳለ፡ ምን 292 ድጌ ለ 210 መትነፍዐት ጋብአት ክም ህለየ አፍሀመ።

መጥ-መጦርለ ወራት ኣተዮት ሐዲስ ንዛም ወጀዶት ማይ፡ ለጸንሓመ ደማነቱ 
ወአተላላዩ እግል ልትአከድ ክም ልትከደም ለሐበረ አሰይድ ዘርኤ፡ ሕፍዘት 
ማይ ወትርበት፡ ብንየት ከዛናት፡ አሽራም ወረህያታት፡ አትአታይ ለትትበደል 
ጣቀት፡ ክምሰልሁመ ንዛም እዳረት  አርዛቅ ማይ አስፈዮት፡ ገሌ ምንለ 
በራምጅ ክምቱ 
ሸርሐ።

“አግደ ዳይነ 
ሐል ለለአመጽእ 
ወረኪስ ንዛም 
አ ት መ ቃ ረ ሕ 
ማይ እግል ለሀሌ 
መትጻጋም ቱ” 
ለቤለ አሰይድ 
ዘርኤ፡ ሀጎጋይ 
ጽበጥ ማይ ከርስ-ምድር፡ ቅያስ ጬወ እት ማይ፡ ነቃስ እት እዳረት ማይ፡ 
ክምሰልሁመ ኢመትከምካም ደገጊት ገሌ ምንለ አግደ መታክል ክምቱ 
አፍሀመ።

ዲብ ደንጎበ ህዬ፡ አታማም መሻሬዕ ማይ ሐሸላ ወመዓልዲ፡ ሐደሶት 
መሻሬዕ ማይ ገርበት ወእሮተ፡ ክምሰልሁመ አንባት ንዛም ሐዲስ ተውዚዕ ዲብ 
መራት፡ ይግዓር፡ ስልጣኑኽ፡ ሽንድወ ወበጉ ገሌ ምነ በራምጅ መስተቅበል 
ክምቱ እንዴ ሐበረ፡ ሸዐብ ማይ ምን አብደዮት ወኢራትዐት ገበይ መትነፋዕ 
እግል ልትሐፈዝ፡፡ እት መሻሬዕ ማይ ሰኒ እግል ልሓፍዝ፡ ከራብ ዶል ሳድፍ 
ህዬ አጊድ እግለ ትከስሰ ጀሀት እግል ለሐብር ትፋነ።

ዐብደለ መ/ዐሊ (መዐልም)

ምን ሰአል ዐስር ሖል፡ ፈጅአት ሐቴ ዶልምን ሰአል ዐስር ሖል፡ ፈጅአት ሐቴ ዶል
ግድም ደሚርዬ አክል አሕድ 

እስኡልዬ ክምሰል ህለ ክምሰል ኣመረ 
እት ምስሜዕ እዝንዬ “አብሽርከ 
ሐምቅ ሚእንተ እስትሽሃድ ወላድ 
ሐበንቱ” ቤለ ከ እስትሽሃዶም 
አስአሌኒ። ጊመት ሕስብ ዕቀሪተ ምን 
አፍ አሚን በርበረት። ክምሰለ ሽሂድ 
ሓምድ መሐሙድ ልብለናተ ለዐለ 
ህዬ “ምጸአትነ እግል እስትሽሃድ 
ቱ” ለዐለ፡ ወለምኑ ለዐቤ ህዬ 
ለምን አጅሉ ተአስትሽህድ ለህሌከ 
ሀደፍ ቱ። ሕልም አባይከ እንዴ 
አፍሸልከ፡ ከአፎ ሐቅከ ተአመርዴቱ 
ለዐለ። እብ ደሚርዬ እብ ረሐመት 
ዴዔኮ እግሎም። ክልኤ ዕንቼ 
እግል ስርሓለ ፍራስ ምትዋይ ማይ 
አናብዐን ዳረከየ፡፡

ለነፍስ ኖሰ ትኬዔት ምኒነ ስነት 
ከእተ ስነተ እት ትበኬ ቴለለ ፈዳብ 
ቱ። ገጽ ናይ ክሊነ ምንዲ ትገንሕ 
ለእቱ ዐልነ አዋይን እብ ሐት ሐቴሁ 
ትሸርሑ እግልከ። ሰፍረ፡ ጽምእ፡ 
መደየር፡ አጎማም ደሚር፡ ወገማም 
መሐበር መልህዮት ወመሳኒት፡፡ 
አስክ እለ ለእግል ስያደትነ ኢሊኪዶ 
ረአስነ ሐር እንስሑባሙ ለዐልነ 
ኪሎ ሜተራት እስትራትጂየት 
ድፍዐነ፡ ወፈጅር ለለሐዝዩ ዐውል 
እስትሽሃድ ዕዳይናቱ ለዐለ። ምኒናመ 
ክልኦት ሐቆ ክልኤ ሳምን ዎሮትነ 
ኢኮን ነስአ። 

አዜመ ሽሂድ ዑስማን እንዴ 
ሸፍገ “መዐልም ውላድ ህዬ? 
ትሰአለ። ከትሸፈገ መስለኒ ኖሱ 
ተልተለ።

“ከረ እድሪስ (ምሔርባይ) ወድ 
ቅሮረ፡ ወዑስማን መ/ዐሊ መንሱረ፡ 
ወሀብቴ ማርያም (ብሊ) ወናስር 
ፈረጅ ወድ አብሁ እግል ሽሂድ 
ኣድም መሐመድ ኪነ፡ ወትክሊት 
ብርጌድ” እት አፍሁ ለመጽአ እግሉ 
ሰመ። ብልዐክስ ክሎም ለእግሎም 
ሰመ ህዬ፡ ምሴት እስትሽሃድ ከረ 
ሓምድ ህቶመ እተ አስተሽሀደው። 
ዕስማን እግል ከበር ሰኔቶም ልስመዕ 
እት ልተምኔ፡ ለእግሉ ፈቅደ እግሉ 
ተልተለ። 

ላኪን ለእብ ከረ ሓምድ 
መሐሙድ ወመልህያሙ 
ለአደንገበት ዕለት 25/05/2000 
ፍግረትነ እት አድብር ዐይገ እት 
ተፍሪረት ህዳይ ኢኮን ፋግራሙ 
ለዐልነ። እሎም ለሽሂድ ዑስማን 
ትሰአለ ምኖም ወሰልአስ ዕጹፎም 
ዐውለ ቃልየት ትርበት እለ ምድር 
ሓድጋሞም ዐልነ። ህቶም ምንዬ 
እት ዐይገ እድንጉባም ቶም 
ለዐለው። እሊ ስድ እሊ ክምሰለ 
እት ቁሪነ ምሒጥ በረድ ለሽሙም 
ነፈር ገብአኮ፡፡ ወሐር በሊስ ሐጪር 
ለሐይሰኒ በደል ተልታል ወሳማይ 
እቤ።”ዑስማን ለሓለት ሐቴ ህሌት” 
እቤሉ ሐጪር በሊስ። ከእግል 
ኢልትአሰፍ እቤ መስለኒ፡ ኡፍ፡ እቤ 
ከእተለህ ለህሌኮ ትመሰልኮ ምኑ። 
ወሐር እንዴ አትሌኮ፥ “አዜ መ/
ዐሊ ሑከ እት ሌሀ አካን ትከበተኒ” 
እቤሉ። “እተየ መዐልም?” ትሰአለ 
ዑስማን (እስታቅፍሩላህ)። “እት 

ሽሂድ ሓምድ መሕሙድ ዑመርሽሂድ ሓምድ መሕሙድ ዑመር

17ይ ወናይ ደንጎበ ክፈል

ሌሀ ገራቢት ለአስክ ሰንዐፌ 
ሻበት” በለስኮ እቱ። “ከላስ እግል 
እድሪስ ሑዬ አዜ ራክቡ ዐልኮ። 
አዜ ናይ መ/ዐሊ ሹቁልዬ ዐለ። 
እግል እርከቡቱ መዐልም። አስክ 
ንትርኤ እት ሰላመት” ትበሀልነ። 
ከምን አድሕድ እንዴ ይእንፈቴ 
ፍንቲት ቀስብ ክል መኒነ እግሩ እት 
ልስሕብ፡ ወግራሁ እት ልትወለብ 
ዎሮትናተ ከአሰረ ጅማዐቱ ራትዓም 
እበ ለዐለው ረትዐነ። እለ ፍንቲት 
እለ ፍንቲት ሰብ ክልኦት ዳር እት 
እንተ ዐለት።

ዕለት 10/06/2000 ሐርብ 
ደብር እምበ ሴረ ሰንዐፌ አምዕሉ 
እንዴ ዐለበ ክማም ገብአ። ምነ 
ፍቱያም ወሕሩያም መንደሊታት 
ወለ ሸባባት፡ ጀላብ እለ ቃልየት 
ምድር ለልአትሐብን ታእሪክ እንዴ 
ሸቀው ብዝሓም ሐልፈው። አዜመ 
እለ ቃልየት ትርበትለ ሞዳይነ 
ቃልያም ሐሬት ወከሬት፡፡ ጨምረት 
ወፍንቴት፡፡ አብዘሐት ወአውሐደት፡
፡ ክልኦት ምን ዎሮ ጼወ ወዎሮት 
ርሕም ነሰአት፡፡ ለዐል እት በዐል 
መስኡልየት ትወቀለት፡፡ ወትሐት 
ምን ጅኑድ ጃቀፈት፡፡ ለእግሎም 
እፈቅድ ሌጠ  ዑስማን መ/ዐሊ 
ሰልማን ምስል ሑሁ እድሪስ መ/
ዐሊ ሰልማን እቦም ትዐዴት፡፡ ክልኦት 
ሐው ውላድ ናረ እድሪስ ወያዕቆብ 
እቦም አደንገበት። 

ሽሂድ ሓምድ መሐሙድ 
እግል  ፈታይ አማኑ ለዐለ፡ 
ዑስማን መሐመድ አሕመድ 
መልኬን፡ ፈንቴት። እሎም ምነ 
ሐው ሌጣ ቶም፡፡ ከህታመ አሰረ 
ሐልፈየ አምዔላት አጭሮረገት። 
ህቶምዲ ሐዎም ምንቀደሜሆም 
በዝሖ ዐለው፡፡ ስርቤብ ወሰፈላል 
ግብእ ወአንጆላል እግል ፈታዮም 
ወአያዮም ወበዐል አምሮም እንዴ 
ሐድገው እግለ ፍራስ ዐረው። 

ክምሰሌሁመ እግለ ሳልሳይ 
ሰልአስ ለመልሂተ አማን ለዐለው 
(ሽሂድ ዐሊ ዘረ፡ ወሽሂድ መሐመድ 
ዐሊ ሳልሕ) ለዐለ ሽሂድ ካፕቴን 
ዮሴፍ ክብሮም እንዴ ነስአት 
ሐልፈት። ሽሂድ ካፕቴን ዮሴፍ 
ክብሮም ግውሐት እት ላሊ 
ዕለት 09/06/2000 ወእት ዕለት 
10/06/2000 ለተአጸብሕ ግውሐት 
እግለ እተ ዐለ ስሪየት እንዴ ጀምዐ፡ 
ክምእኒ ቤለዮም። 

“ውላድ ከአፎ አስመንክም? እለ 
ሳምን ተእሪክ ተ። እሊ ክሉ ሐድ 
ክልኤ ሰነት ነአወቅዩ ለዐልነ፡ እትለ 
አዜቱ ለፍሬ ወድናሁ ለነኣቴ። አዜ 
ለወክድ እግል ህግየ በክት ለለሀይብ 
ኢኮን” ሐቆለ ቤለ፡ እግለ እተ ረአሱ 
ግልቡበ ለዐለ ክሽክ ተሐት እት 
ስጋዱ እት ከርየ፡ ክርንቱ ሐሳሐሰ 
ከእንዴ አትለ ክምእኒ በልሰ እቶም፦ 

“ሕነ ውላድ እለ አርደት 
ሕነ! ምንዲ ነሀሌ ምን ክል 
ከይራተ ንትመወን ወንትመተዕ 
ወእት አርደተ ንትመሼ። ጀላብ 
ሀለዮተ ህዬ እት ክል ግምጪት 
ንትሐኔ! ወነሐኔ። ኣቤ! እግል ህተ 

ትትዐቀብ ወትሀሌ ክሉ እንክህል 
ወገበይ ረያም ወመራር እንካትር፡
፡ እግለ በዱል ለአለበ ቃልየት 
አርወሐትናመ እንጸንብላተ ከፍዛሀ 
እንወድየ። ሰላመ እግል ትትመደድ 
ወአማነ እግል ነአመርዴ፡ ክምሰለ 
ክሊክም ተአሙረ ማሌ ሽቅል 
ድፈዕ እት ምክያም መሀርኮክም። 
ዮም ህዬ እስትሽሃድ እት ርሽመት 
ለዐበ ደብር እምበ ሴረ እት ዐድነ 
ኤረትርየ እግል እምሀረክም ቱ! 
አይወ እስትሽሃድ!!! መጠዮት 
ቃልየት አርወሐት ለበዱል አለበ 
ወፈጩል!!” ቤለዮም አብ ቀጢን 
ዮሴፍ ክብሮም። እለ ናይ ደንጎበ 
ዘዐት ምን ምብላስለ ፋርስ ሜሔርባይ 
ዮሴፍ ክብሮም ተ ለዐለት። 

ክምሰል በሀሉ ህዬ፡ ትምቡረት 
እስትሽሃድ ገብአ እግሎም። ፋርስ 
ክል ዶል ከንዶእ፥ ሸሃደት ፍርስነቱ 
ተ መስለኒ፡ በሀሉ ወወቀዩ ክሉ ክሉ 
ኢልትፈናተው! እለ እትኣምሪቱ 

ተ!! እትለ ቅሰት እግል ኖሰ ሰመዕ 
በሲር ናይ እሊ በሀል ለትወድየ፡ 
መዳግም ብዝሓም ሹሀዳነ ቃርኣም 
ትገብኦ መስለኒ።

ዮሴፍ ክብሮም ለእት አምዕል 
እስትሽሃድ ዐሊ ዘረ ወመ/ዐሊ 
ሳልሕ፡ “ሕናመ እግል ነዐርዮም 
ቱ! ፍንቲትነ ናይ አምዕል ሌጣቱ” 
ልብል ለዐለ መልሀይ አማኖም ቱ። 

እት ወክድ እስትሽሃድ ሓምድ 
መሐሙድመ ወመልሂያሙ እት 
ሰርሐ እግል ልትቀበሮ ምንዲ 
ቤለው፡ “ግድም ሕነ ረአስነ ሐር እት 
ነአንስሕብ፡ እግል ሓምድ አፍዐበት 
ወለ ምስሉ እስተሽሁዳም ለህለው 
መልህያሙ ግራነ ኢነሐድጎም” 
እንዴ ቤለ አማውር ለሀበ ወእት 
ፍዕል ለተርጀመዩ ኖሱ ዮሴፍ 
ክብሮም ቱ።

 ሽሂድ ዑስማን ሰልማን ወሽሂድ 
ሓምድ መሐሙድ ዑመር ክልኢቶም 
ውላድ ገብገብ ምዴርየት አፍዐበት 
ቶም። ክልኢቶም እት ሐቴ ዙሪየ 
3ይት ደውረት ክድመት ወጠን 

ክምሰል ውላድ ሐቴ ፈሲለት እት 
እንቶም አስክ ዕለት እስትሽሃዶም 
ለጸንሐው፡ ወሐሬመ ምስል ካስ 
ሐበን ወፍርስነት ምስል ለቀርድዐው 
ቶም። 

እሊ ክቱብ እሊ እግል እክተብ 
ለቀሰቤኒ ጋር ላኪን፡ እት ወሬሕ 
09/09/2022 ለበዲር ዐልኮ እት 
ክፈል ዴሽ 32 እብ ሽቅል እት 
መንደፈረ ትራከብነ። እብ ፍንቱይ 
ህዬ ለምስልዬ ሐኪም ስሪየት ለዐለ 
ወአዜ ቃእድ ክቲበት ለሀለ አብረሃም 
ወድ ቀጢን ወቃእድ ፈሲለትነ ለዐለ 
ስዒድ አብራሂም። ወአዜ ክምሰል 
ቃእድ ከቲበት ለሀለ፡ እግለ አነ 
እብ ድህርት ቅድረቼ ለእሸራቅቁ 
ክቱባት ክምሰል ታብዐው፡ እብ 
ፍንቱይ ለእብ መሐመድ እድሪስ 
መሐመድ እት ክታብ (ዳግማይ 
መከቴ) ለትከተበት ቅሰት ሽሂድ 
ዑስማን መ/ዐሊ ሰልማን ወሑሁ 
ሽሂድ እድሪስ መ/ዐሊ (ቦኽርን 

ሕሳስ ልደን) (ብክር ወሕደጋት እዴ) 
ለትብል፡ ወአነ ለዳገምኮሀ እት ነቅፈ 
ካድር ጋይሳም እት እንቶም ክምሰል 
ቀርአወ፡ እበ ሐቴ እብ ተእሪክ 
ዑስማን ሰልማን እት ልትሐበኖ 
እግል ሽሂድ ሓምድ ዋርሳይ ህዬ፡ 
ዝያደት ሒለት እግል ተሀቡ ዐለት 
እከ እት ልብሎ ረአዮም ሀበውኒ። 
እብ ክሱስ ሓምድመ ሰበት ደግም 
ለቅሰት። ሱረቶምመ እተ ሰበት 
ህሌት።

አናመ ምስለ ሕድድት ቅድረቼ 
እት ክቱብ ዐፎ እንዴ እጠልብ፡ 
ቀደም እሊ እት ሰነት 2006 
ምስል ወድ ፈሲለትነ ለዐለ ሰሕፊ 
አማኒኤል ተክሌ፡ ስድፈ እት 
ደቀምሐሬ ክምሰል ትራከብነ፡ ዲብ 
ሳወ እት መህረጃን ሸባባት ሓምድ 
(ዋርሳይ) ለልብል ክቱብ ክምሰል 
ከትበ ወፍንቱይ ክብቴ ክምስል 
ረክበ እቡ ዳግም እግልዬ ዐለ። 
እብ ሽሂድ ሓምድ መሐሙድ ህዬ፡ 
አነ እብ ክቱብ ብዞሕ መዕሉማት 
እግል ሀቡ ትሰአሌኒ። አናመ እብ 

ጅሀቼ ግድም ቅድረቼ በለስኮ እቱ 
ወአክል አሕድ ከልፍየት ሓምድ 
መሐሙድዑመር ለለአምር እግል 
እርከብ አንገዋጌ ዐልኮ፡፡ እንዴ 
ይእረክብ ህዬ ዐስር ሖል አዱርኮ። 

ሐቆ እለ ህዬ አምዕል ሐቴ 
ስድፈ አስመረ ጋይስ እንዴ 
ዐልኮ፡ አስክ አካነት ሽቅልዬ እት 
አቀብል እት ካይ ሑጸ ዝላም ሰበት 
መጸአተኒ፡ አስክ አካነት መጸሀይ 
እግል አወልጥ አጅበረት እቼ። 
ለእቱ አወለጥኮ መዐስከር፡ ምን ክሉ 
ለአዳም እብ ስድፈት ለእት ጀፈሩ 
ትገሴኮ ነፈር በዲር ምን ጠቢዐቼ 
እብ ዐዶታት ምንዲመ ይእሰአል፡ 
ወደለ ታሌኒ ክምሰል ኢመትሐሳር 
ለተርጅመ ጠቢዐቼ፡ እትለ አምዕል 
እለ እንዴ በጽሐኮ እግል እሰአሉ 
ሐንገልዬ አማውር “ትሰአል” እቡ 
አጅበረ እቼ። ስብሓን አላህ! አናመ 
እግለ አማውር ለሐንገልዬ ሀቤኒቱ፡ 
እቱ ምስል ደሚርዬ ሐቆለ ለወዴኮሀ 
መክሐደ ወሞጎት፡ አማውር ትእዛዝ 
ሐንገልዬ እንዴ ትከበትኮ እግል 
እሰአል አፉዬ ፈትሐኮ። 

“ምን ልብሉከ ወድ አብ? 
ወወድ አዪ አርድ እንተ?” እቤሉ። 
ለእት መስከቡ ከምሰል ቀጥፈት 
አስዋር ለመጽአኩዎ ነፈር፡፡ ምነ 
ምጽአቼ ለተአኬ ወድ ምን እንተ? 
ወወድ አየ አካን? ለእቤሉ ነፈር 
ህቱመ ሰኣልዬ እብ አከይ ደሚር 
ወአከይ በሊስ እንዴ ኢለሀዪቡ፡ እብ 
ዕሽረት ወሕሽመት እብ ክእኒ በልሰ 
እቱ፦ 

“አይወ! አነ፡ እድሪስኣድም 
እትበሀል ወዐጄ አፍዐበት ቱ” 
ቤሌኒ። ከትም ብህል እት እንቱ 
ትፋጠኔኒ።

አናመ ግድም ለእግሉ እትሰአል 
በኪት ወስዒድ ሰበት ረከብኮ እንዴ 
አትሌኮ እብ ክእኒ ሰኣል ደገምኮሁ፡ 
“እድሪስኣድም ስሜትከ ሌጣተ?” 
እቤሉ ከእግል በሊሱ እስመዕ አዜመ 
ትጸበርኮሁ። 

ህቱመ ስሕቅ እንዴ ቤለ ሐቆለ 
አግመመአ እግልዬ፡ “ኣቤ” ቤሌኒ 
ክምን ሐዲስ አፍሁ አትባርሀ 
አዜመ። 

 አነ እግል ሓምድ መሐሙድ 
ሑሁ ምዕባዩ እድሪስኣድም 
ክምሰል ልትበሀል አምር ሰበት 
ዐልኮ፡ ምግሳይዬ እንዴ ቀየርኮ 
ሰኒ ትፋጠንኮሆ። ሐቴመ ትምስል 
ምስል ሽሂድ ሓምድ መሐሙድ 
ለተአትማስሉ ክምሰል አለቡ 
ትበየነ እግልዬ። እብ ብጥረቶም 
የም አሕድ ኢኮን፡፡ ሽሂድ ሓምድ 
ብጥረቱ 1.77 ምትር እት ገብእ 
እድሪስ ኣድም ምግባይት ብጥረት 
ቱ። 

አልምህም እት ለበዝሐ 
ጠባይዖም ልግበእ፡ ወለ መካልቆም 
ፍንቲቶም ብዞሕ ቱ ለዐለ። ለናይ 
ክልኢቶም ቃስም ምሽተረክ ውላድ 
ዎሮት እናስ ወዎሮት ርሕም እብ 
ግብአቶም ሌጣቱ።

ላኪን ኖሰ ለነፍስ ሰበት ተአስእል 
እንዴ ይእትረደድ፡ “ወድ አቡዬ 
መሐሙድ ወድ ዕመር እንተ”? 
እቤሉ ከአቅመትኮሁ።



ሳልሕ ገመዐማርዐማርዐማር

44ገጽገጽ1818ይትይት ሰነት ዕልብ 21 ሰነት ዕልብ 21 አርቡዕ 21 ማዮ 2025አርቡዕ 21 ማዮ 2025

ናሮ፡ ሕርየት ለወልደተ ዐማር ወመሕደሮ

እለ ዳሕየት እለ ክም ዐዶታት እለ ዳሕየት እለ ክም ዐዶታት 
ከምክም ወሸዕበ እብ ሚ ልትናበር?ከምክም ወሸዕበ እብ ሚ ልትናበር?

እለ ዳሕየት እለ አርባዕ ዐድ 
ትከምክም፣ አፍጋላቡ፡ ቀጣሪት፡ 
ቃምጬወ ወጉድ። መናበረት ናይ 
እሊ ሸዐብ እሊ ለበዝሐ እብ ሐርስ 
ወንዋይ ለልትናበር ወሑድ ህዬ 
እብ ትጃረት። ሐርስነ ዲበ ለህለ 
እግልነ ጋድሞታት ወመሓዛትቱ 
ለገብእ፡ ምን መሓዝ ሞጋዕ አስክ 
ግልቡብ በጽሕ ወጋድሞታት 
ድርባቡ፡ እምብሬ ወናሮ ሐርስነ 
ዲቡ ህለ። 11 ዋዲ እብ ዐግምት 
ንትነፋዕ ወለበዝሐ ህዬ ሒን 
ዝላም እንዴ ትጸበርነ ለንሐርሱቱ። 
ነቲጀቱ ህዬ ዲብ እለን ለሐልፈየ 
አርባዕ ሰነት ሐዋን ዐለ፡ ዮም 
ዓመት ላኪን እንሻአለህ ናይ ሰነት 
መስሩፍነ እግል ንርከብ ምኑ 
መስኢት ህለ። ብዝሔ ሸዐብ ናይ 
እለ ዳሕየት እብ ዓኢላት 2,225 
ወእብ ትንፋስ ህዬ 16 አልፍ 
በጽሕ።

እሊ ምድርኩም ናይ ሐርስ እሊ ምድርኩም ናይ ሐርስ 
ሐቆ ገብአ ለንዋይ እተየ ልትርዔ?ሐቆ ገብአ ለንዋይ እተየ ልትርዔ?

ንዋይነ ሰብክ ወሳግም፡ ሕነ 
አዜ ክልኤ ከረም ህለየ እግልነ። 
አዜ ወክድ ከረም በሐር ሰበት 
ገብአ ለንዋይ ክሉ ተሐት አስክ 
በሐር ሰብክ ቀላቅል ገይስ። ከረም 
መጽአት ምንገብእ ህዬ ሳግም። 
ለህለ እግልነ ተዋብ እንሰ፡ አሐ፡ 
ዐጣል ወአባግዕ ቱ። እሊ ንዋይ 
እሊ ብዝሔሁ ዶል እንርእዩ ሰሩ 
አዳም ገሌ ሑድ ለመልክ ወሰሩ 
ብዙሕ ለመልክቱ ክም እስትጣዕ 
ናዩ። ናይ ዮም ዓመት ህዬ ዝላም 
ሰኔት ሰበት ዐለት ግሩም ህለ። 
ሕማማት ትረአ ምንገብእ ህዬ 
ውዛረት ሐርስ ምስልነ ሰበት 
ህለው እግሎም ነአስእል ወእንዴ 
መጽአው ሚ ሕማም ቱ ለህለ 
እቱ ገንሑ ወስራይ ሀይቡነ ወእተ 
ዶለ ልትሳሬ። ክም መሰል፡ እተ 
ለሐልፈ ወክድ እንሰ ሐመት 
አስክ ጠርሽ ደረጀት ጸብጠየ 
ወእተ ዶለ ለሕማም ጸብጠየ 
ትመይት ገብአት፡፡ ሐቆ እለ 
መጽአው ወገንሐወ ወስራይ 

ሓምድ መሓመድ ኣድምሓምድ መሓመድ ኣድም

ሙሰውር፦ ክብሮም ጸሃዬሙሰውር፦ ክብሮም ጸሃዬ

እተ ለሐልፈ ወክድ ሰሕፊ ኣድም አብሐሪሽ ምስል ጀማዐቱ 
አስክ ምዴርየት አፍዐበት እንዴ ተሐረከው፡ ዳሕየት ናሮ አንስ ወራክበቱ 
ለህሌት ተጠውራት ለከስስ ምስል አሰይድ ሓምድ መሐመድ ኣድም፡ 
መመቅረሓይ ሽቅል ዳሕየት ናሮ አንስ ሃድጋም ዐለው። ታምም ጽበጥ 

ዲብ እለ ናይ ዮም ጥብዐት እንቀድሙ እግልኩም።

አምጽአው እግለ ወእቡ ለእንሰ 
ሐዬት። ብዕድ ሕማም ንዋይ ዲብ 
አዳም ለልዐዴመ ብርስቴለ ዲብ 
እለ ዐድ ትረአ ከከም ነፈር እቡ 
ትጸበጠው፡ ወእሊመ ረአዉ ወምን 
ሚቱ ቤለው ሐቆሀ ምን ሐሊብ 
ወስጋ ለመጽአ ክምቱ አከደዉ። 
እግሉ ለትሳሬ ፍድኢት ናይ ንዋይ 
አምጽአው ወንዋይ እብ ፍንቱይ 
ዐጣል ወአባግዕ ክም ልትፈደእ። 
ገብአ እምበል ጠሊት ምቅርብ 
ወሐራስ ክሉ ትረገዘ ወእንሻላህ 
ምን እለ ወሐር ይእንርእዩ።

ከደማት እጅትማዕየት ለከስስ ከደማት እጅትማዕየት ለከስስ 
ከአፎ ህሌኩም ሰልፍ እብ ማይ ከአፎ ህሌኩም ሰልፍ እብ ማይ 
ምን ነአሰብዴ?ምን ነአሰብዴ?

ከደማት ማይ አስክ 2015 
ግሩም ዐለ፡ ምኑ ወሐር ላኪን ጬወ 
ዐንደል አቅበለ። እንዴ መጽአው 
ረአዉ ወእሊ ማይ እሊ ኢልትሰቴ 
ቤለው ከአብጠረዉ። አዜ ማይ 
ጀዲድ እግሉ ድራሳት ዋድያም 
እግልነ ህለው ዔለ እንዴ ተሐፈረት 
ባስካት ወቱቦታት(ዐነድር) ታርፍ 
ህለ፡ ህቱ ተመ ምንገብእ ምነ 
እግል ንስቴ ቱ። እለ ዔለ እለ 
ዲብ ሐምስ ኪሎ ምተር ምነ ዐድ 
ርይም እንዴ ትቤ እብ መአሰሰት 
ዐዲ ሃሎ ለትሐፈረት ተ። ማየ ህዬ 
ሰኒቱ ወብዙሕቱ እግልነ ስካን ናሮ 
አንስ እንዴ ከፌት ናሮ ተብዐት 
እግል ልስተው ምነ መስኢት ህለ።

ከደማት ተዕሊም ህዬ፦ ከደማት 
ተዕሊም ዲብ ናይ ሰነት 2022 
ርኤነ ምንገብእ፡ 400 ደርሳይ 
ሌጠ ለጻብጠት መድረሰት ዐለት 
እግልነ። አዜ ዲብ ናይ 2025 
አስክ 800 ለገብኦ ደረሳ ለህለው 
ዲበ መድረሰት ህሌት እግልነ፡
፡ እሊ እብ ዕጽፍ ወሰኮት ህዬ 
ለልአትናይቱ። ምኑ ወኬን እግል 
ልግበእ ነሐዜ አስክ እለ ለይአተው 
አጀኒት ሰበት ህለው ህቶም እግል 
ልእተው ጅህድ እንወዴ ህሌነ። 
ፈሀም ሸዐብ ህዬ ክም መሰል 
ናይ ጉድ እብ መባደረት ናዮም 
113 ደረሳይ ብነ እንዴ ቤለው 
ጠለቦም ቀደመው ወመድረሰት 
እንዴ በነው ዱልያም ክም 
ገብአው፡ እግል አከዶት ግስናሆም 
ወደረሳሆም እንዴ ርኤነ መድረሰት 
ክም ትትፈታሕ እግሎም ገብአ። 
ዲብ ብዕድ ባካትመ ለፈሀም 
ወተብጊሰት ሰኒ ህለ።

ከደማት ዓፍየት፦ ዎሮ መርከዝ 
ዓፍየት ህለ እግልነ ወሰኒ ከደማት 
ለሀይብ ህለ፡፡ ለህለ መሻክልነ እሊ 
መርከዝነ ደወ ናይ ሰለስ ወሬሕቱ 
ለልትሀየብ ወምስል ብዝሔ ሸዐብ 
ለደወ አጊድ ተምም ምኖም ሰበት 
ህለ፡ ደወ እግል ልትወሰኮም 
ንሐዜ እንዲኢኮን ለህለው 

እግልነ ሐካይም ፈዳብያም ቶም፡ 
መሸአላህ ወግሩም ሸቁ ህለው። 
ዲብ እሊ መርከዝነ እግል እማት 
ዐመሲ ለገብእ አካን መጸብሪ 
ሻቅያም ህሌነ፡ ዲቡ እንዴ ትጸበረየ 
ክም ትፈረጀየ አስክ ዐደን ለገይሰ 
እማት ዐመሲ ለልትከበት ቁረፍ 
ህለ እግልነ፡ ምን ናሮ ተብዐት 
ወዐገት ለመጽአ እንዴ ኢተርፈ 
ለልትከበትቱ። 

ከደማት መዋሰላት 
ወእትሳላት፦ እትሳላት እት 
ክልኤ ዐድ እንዲኢኮን እት ክሉ 
ኢህለ። እለ ትርእወ ዐድ ህዬ 
ሰኒ ዐባይተ፡ ምን ደዋሒ ወኬን 
ደረጀት ምዴርየት ተስታህል 
እግል ቲበል ትቀድር። ሰበት እሊ 
እትሳላት መሻክል ጋብእ እትነ 
ህለ። ካልኣይት መዋሰላት ኢህላ 
እግልናኒ ምን ዳሕየት ናሮ አንስ 
አስክ አፍዐበት እግል ቲጊስ 50 
ነቅፈ ወኢረኪቡ ጋንሕና ህለ። 
ምን እለ አስክ አፍዐበት 35 ኪሎ 
መትር እት እንቱ ተዐብ ነሓልፍ 
ህሌነ።

ለህለ እግልኩም መሓዛት ዐባዪ ለህለ እግልኩም መሓዛት ዐባዪ 
ሸዐብ ክም ጀራዲን ለመስል እግል ሸዐብ ክም ጀራዲን ለመስል እግል 
ሊዴ ሚ ጅህድ ገብእ ህለ?ሊዴ ሚ ጅህድ ገብእ ህለ?

እትለ መንጠቀትነ አስክ 86 
ሄክታር ለገብእ ጀራዲን ህለ 
እግልነ። ጀራዲነ ፉል፡ በርበሬ፡ 
ሎቢን፡ አራንሺ፡ በናናመ ትጀረበ 
ላኪን እግል ልንፋዕ ኢቀድረ። 
ለብዕድ ላኪን ግሩም ፈሬ ሀበ፡ 
ሰበት እሊ እሊ ምድርነ እምበል 
በናነ ብዕድ ዘርእ ሰኒ ክም 

ልትከበት ወግሩም ፍሬ ክም 
ለሀይብ አከድነ። ዲብ መሓዝ 
ሞጋዕ መጸእነ ምንገብእ እሊ 
ዐቢ መሓዝ እሊ ባካትነ እንዴ 
ኬደ አስክ በሐር ለልአቴቱ። 
ክም በርናምጅ ህዬ እብ ዐዲ ሃሎ 
እንዴ ትደረሰ ጽቡጥ ህለ። አስክ 
እሊ ዐቢ በርናምጅ ተምም ህዬ 
አዜመ ሸዐብ ግሱይ ኢህለ ምነ 
መሓዝ ማይ እንዴ አሽከፈ ዘርእ 
ወለአፈሬ ከመናበረቱ ለአሰኔ ምኑ 
ህለ። እበ ምኑ ለረክቡ ህዬ አብያት 
ለበነ ወንዋይ ለተበ አስክ ደካኪን 
ለወደው ምኑ ህለው። ሐበት 
እንዴ ኢዐለት እግሎም ምን በሕ 
ለትበገሰው ምን እሊ ጃርዲን እሊ 
ለረክበው እተይ ዲብ መናበረቶም 
ዐቢ ተቅዪር ለአምጽአው ብዝሓም 

ቶም። እሎም ህዬ ሰልፍ ጅኑድ 
ምን ዴሽ ለትሳረሐው፡ ሐቆሀ 
መሕበር አዋልድ አንሳት እቡ 
ለትሜመየ፡ አሰረን ዲብ ክድመት 
ወጠን ለህለው ዲብ ምግብ እሎም 
ህዬ ሒለት ቦም ለልትበሀሎ እግል 
እሎም እግል ልስደው ለቀድሮ 
ክልክልኤ ሄክታር ለትሀየበው 
ሰብ ህለው፡፡ እሎም ህዬ አዜ ክም 
በርናምጅ እብ ደረጀት መሕበር 
እንዴ ገብአው ናዮም መዋሰላት 
እንዴ መልከው እተዮም እብ 
ሕበር አስክ ሱግ ለልልእኮቡ 
እግል ልግበእ ሕሱብ ህለ፡ እግሉ 
ለትወጅህ ህዬ ለጅነት እፍጉራም 
ህሌነ።

እብ ጃንብ ውዛረት ሐርስመ 
መታበዐት ህሌት ባልዒን ዶል 
ልትርኤ፡ መጽኦ ወሸቡነ ወደወ 
ለሀይቡነ ከምሰልሁመ ሐርስ 
ከአፎ ህለ ታብዕዉ ወእግለ ግሩም 
ከድመ ስጅዖ ወእግለ ሐምቀ 
ክም ልትናየት ወዱ ህለው። 
አስክ ሽፍር ክም ህለ ወሐረስቶት 

እንዴ መጽአው እግል ልንስኡ 
ለአትናይቶ። ለአርድ ህዬ በዲር 
ጬወት ዐለ፡ ጬወት ቱ እንዴ 
ትበሀለ አዳም ምን በጥር ምኑ፡ 
እሊ ደረጀት ወኢበጽሐትኒ። 
ሰበት ትከደመ እተይ ለሀይብ 
ህለ፡ ለከድመ ህዬ ረቢ ነቲጀት 
ክድመትቱ ኢከልኡኒ። ለድመው 
ህዬ እሎም ቶም ዮም ዲብ ፍሬ 
ባጽሓም ህለው። እሎም ሐረስቶት 
እሎም በዲር እብ ሰበት ጃርዲን 
ሐበት አምር ኢዐለ እግሎም፡ 
አዜ ላኪን ውዛረት ሐርስ ሰብ 
መቅደረት ሰበት አምጽአው 
ህቶም እት ለአደሩሶም ወገምዎም 
ተቅይር እግል ለአምጽኦ ቀድረው 
ወእግል ርሖም እንዴ ኣመረው 

እግል ብዕዳም ለልአደርሶ እቱ 
ደረጀት ህለው። እምበል እሊ 
ለእምቤሉ እትለ መንጠቀት እለ 
ናይ ተመር ጀርቤመ ጋብእ ህለ፡ 
እሎምመ ምስል ውዛረት ሐርስ 
እት ልትጋመው ለአፈሩ ህለው። 
ዐዳገ ናይ እሎም ሐረስቶም 
እምበል በርበሬ ክሉ ዲብ እለ 
ምዴርየት አፍዐበት ለልትዘቤቱ 
በርበሬ ላኪን አስክ አስመረ 
ልትለአክ ወልትዘቤ።

ለህለ መሻክል መሓዝ ሞጋዕ 
ሰሩ ዶል ምን ቅያስ ወለዐል 
ገብእ ከገሌ ጀራዲን ዲቡ እንዴ 
አተ ገልዩ ምኖም። እሊ እግል 
ክርዐት ህዬ ምስል ውዛረት ሐርስ 
መፋሃምት እንዴ ገብአት ጋብዮን 
እንዴ አምጽአው ክም ልትሔጌ 
ገብአ እሊመ ኢትዐወትናቡ። አዜ 
ክም ሐል ነሐስቡ ለህሌነ ዶዘር 
ምን እንረክብ ምን እንክር መሓዝ 
ዘቢር ምን እንወዴ እሉ ለልብል 
ፍርክ ፈከርነ ወጣልባም ህሌነ።

እግል ልትበገስ ለልሐዜ እግል ልትበገስ ለልሐዜ 
በርናምጅ ሰልፍየት ለልሀይብ በርናምጅ ሰልፍየት ለልሀይብ 
መውል ወእሉ ለመስሎ ከአፎ መውል ወእሉ ለመስሎ ከአፎ 
ትትነፍዖቡ?ትትነፍዖቡ?

ክም መሰል አዋልድ አንሳት 
እግል ጃርዲን እንዴ ቤለየ ሰልፍየት 
ነስአየ፡ አወላይ ድፍዕየተን ደፍዐያ 
አዜ ካልእ ናስኣት ህለየ። እሎም 
ህዬ ምስል እለ መንጠቀትነ 
መትዓዋኖም ሰኒ ህለ አዳም ነስእ 
ወደፍዕ ወሽቅሉ ለአተላሌ ህለ።

እት ኣክር ሕነ ለኢትሰአልናሁ እት ኣክር ሕነ ለኢትሰአልናሁ 
እግል ቲበሉ ለትሐዜ ምን ብከ?እግል ቲበሉ ለትሐዜ ምን ብከ?

አነ ለእብሉ ለጠለባት ቱ፣ ሐቴ 
ለመዋሰላት ለእለ እቤተ ለህለ 
መሻክልነ 35 ኪሎ ምተር ምን 
ቃምጬወ አስክ አፍዐበት ለህለ 
ሪም ዲቡ ለትሸቄ ሐቴ ምኒባስ 
ተአትሐዜነ፡፡ ካልኣይ ለዐድ እብ 
ርሕብነ አርደ ልግባእ ወብዝሔ 
ስካነ ዐባይ ሰበት ተ፡ ሸበከት 
እትሳላት ሰበት ኢህሌት እግልነ፡ 
ከጥ እትሳላት እግል ልዕቤ እግልነ። 
ከምሰልሁመ እሊ ናይ አርባዕ 
ዋዲ መሓዛት እብ ሒለት እግል 
ልትሸቄ ሰበት ኢልትቀደር፡ ዶዘር 
ዶል ትትረከብ ለሐልፈየ ሰኖታት 
ለኢትሸቀ ለዐለ ወኢበጥረ፡ እተይ 
ለልትረከብ ምኑ ሰበት ቱ ወሸዐብ 
ምኑ ሰበት ልትጸበር ሕኩመት 
ሰዳይት እግል ቲዴ እግልነ 
አትፋቅድ ወሽክረን።

መሐመድ እድሪስ

ለናይ ደንጎበ ወራር

ክመ ዲበ ሐልፈ ከፈፍል 
ለእንቤሉ፡ ዲብ መደትለ ናይ 
ደንጎበ ወራር፡ ፈሲለትነ ዲብ 
ክልኤ እንዴ ትከፈለት ሰርነ ዲብ 
ቀብር ወአት እግለ እብ ሕሊል 
አልጌነ ለመጽእ ዴሽ አባይ 
እግል ዳፈዖት አልቃም ደፍኖ 
ዲብ ህለው፡ መጅሙዐትነ ህዬ 
መበገስ አካነ ገረግር እት ገብእ 
ምኑ አልቃም እንዴ ጹርነ ዲብለ 
ምግብ ደብር እመን ወቀጣር 
ለሀለ ሕሊል ሸግለት አልቃም 
እግል ንድፈንቱ ብጉሳም ለዐልነ። 
ለወክድ ዲብ እንገይስ ዎሮ 
ምነ ዲቡ ለዐለው ዴሽ መሐሊ 
‘ሐመድ’ ዲብ ልብል ክምሰል 
ነቅሜነ ዲበ ነፈር ትወለብኮ። ነፈር 
ሀንደሰት ምንገብእ መሐመድ 
እድሪስ ወቤሌኒ፡ እሊ ላኪን ምን 
ዐድ ለመጽአ አው ግራዬ ለናደለ 
እግል ልግበእ ቡ እንዴ እቤ ሰኒ 
ምን አቅመትኩዉ አሰልፍ ላተ 
ይአሌሌኩዉ፡ ህቱ ላኪን ኣምርዬ 
ሰበት ዐለ ስሕቅ ዶል ቤላቱ እበ 
ሽርፍት ጀሀረቱ ለአሌሌኩዉ። 
ሙሰ ዑስማን ሓምድ ልትበሀል። 
እብ ሞላድ አቡዬ ገብእ፡ ህቱ 
ወአቡዬ ሐው ውላድ አብቶም። 
ሙሰ ምነ ምን ሮረ ሐባብ ዲብ 
ዴሽ መሐሊ ዕስኩራም ለዐለው 
ቱ። ምስል ሙሰ ሕድት መደት 
ሐቆለ ተሃጀክነ ምኑ ወለዐል 
እግል ንትሃጀክ ላኪን በክት 
ይዐለ እግልነ። በክት ክም ረከብነ 
ንትሃጀክ እንዴ እቤሉ ምንመ 
ጊስኮ፡ ሙሰ ዲብለ ገብእ ለዐለ 
ሐርብ ተሕሪር ክም አስተሽሀደ 
ሐሬ ኣመርኮ።

ለወክድ በክት ለለሀይብ 
ሰበት ይዐለ፡ ሐሬ ክም አቅበልኮ 
ንትሃጀክ እቤሉ ወእተ ኣመ 
ለዐልኮ ጋሪቼ ሐለፍኮ። አነ 
ወአፈወርቂ ዘርኣይ እግለ አርበዕ 
ለቀም ድድ መካይን ዲብ ዕጫይ 
እንዴ ወዴነ ዎሮትነ ምቀደም 
ወዎሮትነ ምረሐር እበ ገበይ 
ነአትሳልል ዲብ ህሌናቱ ቀዳሚቼ 
ለደገምኮ እግሉ። እሊ ወክድ 
እሊ ለቅብላትነ ዐለ ድፍዓት 
ደብር ቀጣር እብ ጥያራት 
ወመዳፍዕ አባይ ነድድ ወተንን 
ዐለ። ለቀናብል ዶል-ዶል ለደብር 
እንዴ ሰሐተ ሸንከትነ ለሐልፍ 
ወጅሌሉ ዲብለ ዐልነ እቱ ባካት 
ልትበደድ ሰበት ዐለ፡ ዶል ለዘብጥ 
ልተረድ እት ንደገግቱ ንሄርር 
ለዐልነ፡ ሕሊል ሸግለት፡ አልጌነ 
ወግራት ምነ ዴሽ አባይ እብ 
ትሉሉይ ጀርብ እቡ ለዐላቱ። 
እሊ ህንዲዶሁ እግል ንህነእቱ 
ላሊ ዲብለ አባይ እግል ልምጸእ 
እቡ ለቀድር ለእንቤሉ ባካት 
አልቃም ዲብ እንደፍን እንዳፌዕ 
ለዐልነ እቱ ወክድ ቱ።

ለዲብ ቀብር ወአት ሻፈት 
ለዐለት መጅሙዐትነ ዲብ ሕሊል 
አልጌነ ላሊ ወአምዕል እግለ 

ፈሲለት ሀንደሰት (ቀብር ወአት 1985)ፈሲለት ሀንደሰት (ቀብር ወአት 1985)

6ይ ክፈል ድፈዕነ እንዴ ካየደ አስክ ድጌነ 
እግል ልሕለፍ ኣምም ለዐለ 
ደባባት እግል ትደውሽሽ ዲበ 
ሕሊል ድድ መካይን ወደባባት 
ላቱ አልቃም ዲብ ዘርእ፡ ለእብ 
ጀሀት ጋድሞታት ግራት ለዐለት 
ፈሲለትመ ክሉ ደባባት ወዴሽ 
አባይ እግል ልምጸእ እቡ ለቀድር 
ባካት እብ አልቃም ዲብ ትከልብ 
ለወክድ ስካብ ወራሐት ለለሀይብ 
እንዴ ኢገብእ ወክድ ሐርብ 
ወኢመተሐላልቱ ለዐለ። እብ 
ክእነ ህዬ አንፋር ሀንደሰት እብ 
አልቃም ወአገር ዴሽ ዲብ ሰዋትሩ 
እንዴ ሸፈ ዲብ ዳፌዕ ወአንፋር 
ክቡድ ስለሕ ዲበ ትወጤት 
አካን ደባቦም ወመዳፍዖም እንዴ 
ወጀሀው፡ እብ ምድር ወእብ ሰመ 
ለመጽእ ወራር ገርድሞ እቱ 
ለዐለው ወክድ ቱ።

ዲብ አወላይ ገጽ ናይለ ወራር 

እምበለ ዲብ ሕሊል አልጌነ እብ 
አልቃም ወእብ መዳፌዕ ለደመረ 
ደባባት ወመካይን አባይ ሐቴ 
ሚግ ጥያረትመ እብ አስለሕ 
ክቡድ እንዴ ትዘበጠት ዲብ 
ቀብር ወአት ወድቀት ምኑ። 
እሊ ህዬ እግልነ ሰእየት ዐባይ 
ገብአ። እብሊ ህዬ ለወራር ምን 
ወክድ ዲብ ወክድ ዲብ ለሀጎጌ 
ወለሐውን ጌሰ። አወላይ ገጽ ናይለ 
ወራር ምን ሳምን ይሐልፈ፡ እት 
ሳምን ክምሰል ትገርደመ አባይ 
እግል ካልኣይ ገጽ ናይለ ወራር 
መዳሊቱ ወዴ ዲብ ህለ ሕናመ 
እተ ክምሰልሀ ትሩድ መዳሊትነ 
እንወዴ እቱ ለዐልነ አውካድ ቱ። 
እሊ ወክድ እሊቱ ህዬ ለዲብ 
ክልኤ አካን በህለት፡ ዲብ ገረግር-
አስመረ ወቀብር ወአት ግምዕት 

ለዐለት ፈሲለትነ ዲብ ቀብር-
ወአት እንዴ ትከምከመት ለዐበ 
ወለፈይሐ ወቀይነ ዲብ ሕሊል 
አልጌነ አተርገዘ።

ሕሊል አልጌነ ምነ ዲብ ሳሕል 
ለህለ እብ ዕቢናሁ አወላይት 
ደረጀት ለልትረተብ ቱ። ምን 
ጀሀት ግብለት ምን መዳንን ነቅፈ፡ 
መንደዐት፡ ሐጥረት፡ መጢጤ፡ ምን 
ጀሀት ግብለት ምውዳቅ ጸሓይ 
ምን መዳንን አዶብሐ፡ ሐሽክብ 
ወዐምበርበብ፡ እንዴ ትበገሰ ዲብ 
አፍ ዋጃበ ዲብ ሕሊል ፈልከት 
ልትሓበር። ምን ጀሀት ምውዳቅ 
ጸሓይ ህዬ ምን ስልስለት አድብር 
ዐይገት፡ ግሌዕ እብ አራግ እንዴ 
ወደ ምስለ የም አለቡ አወድግ 
ወመሓዛት ዲብ ልትሓበር ተቤሕ 
እበ ትብል ስሜት ዲብ ቀብር 
ወአት ክምሰል በጽሐ ዲብ ሕሊል 
ፈልከት ልትሓበር። እብሊቱ 

ህዬ ድቁብ ወሓይዝ እንዴ 
አካከበ ገጹ ተሐት እት መሳፈት 
ሐጫር ክምሰል በጽሐ ወእግለ 
ምሔርበት ሻፋም እቱ ለዐለው 
ዐነክል ግላኒታት እንዴ ሐልፈ፡ 
ወእግለ ርሒብ ጋድም አልጌነ 
እንዴ ተዐሮረ ለትፈናተ ሰምያት 
ክምሰል ከረ መብአ፡ መጣግሕ፡ 
ርሒብ፡ ዔለ ቅዱይ፡ መልዔት 
ክራይ ወለመስሉ ዲብ ልትሳሜ 
በሐር ማርሰ ተክላይ ለአቴ።

አባይ እትለ ምን ሰነት 1979 
ዲብ ጀብሀት ቅብለት ሳሕል 
ለአስተብደዩ ወራራቱ እብሊ 
ሕሊል እሊ እንዴ አቅሎለ ድጌ 
ሰውረት እግል ልእቴ ወነቅፈ ምን 
ግረ እግል ልከርድንቱ ናዊ ለዐለ። 
እብሊቱ ህዬ አንፋር ሀንደሰት ላሊ 
ወአምዕል እሊ ሕሊል እሊ እብ 

አልቃም ዲብ ከልቦ፡ እግለ እቡ 
እግል ልምጸእ ለቀድር ደባባት 
ወመካይን ክምሰልሁመ አገር 
ዴሽ እግል ልክረዕ እብ አልቃም 
ልትረጀም ወዐውል ቃሊ ልደፈዕ 
እቱ ለዐለ። 

እብ ፍንቱይ ዲብ መደት 
ሳድስ ወራር ለዲብ ቀብር ወአት 
ዕስክርት ለዐለት እብ ሽሂድ 
ዐብደለ ስሌማን ለትትመረሕ 
ፈሲለት ሀንደሰት፡ ሕሊል አልጌነ 
አባይ ክምሰል ኢበይእ እቡ እግል 
ቲዴ ዐውል ቃሊ ዲብ ደፌዕ 
እብ ድድ መካይን ወአዳም 
አልቃም እንዴ ረጅመቱ እቡ 
ተወዝ ለልብል ይዐለ። መብዝሑ 
ለአልቃም ልዝረእ እቱ ለዐለ 
ለፍንጌ ሰዋትር አባይ በህለት 
ተበት ሰላም ወድፈዕ ምሔርበት 
ዐነክል ግላኒታት እተ ህለ ፋዬሕ 
መሓዝ ምን ገጽ ላሊቱ ወራታት 

ሀንደሰት ልትጋየስ ለዐለ። እሊ 
ልትበሀል እት ህለ እተ ምን 
ገጽ ላሊ ለገብእ ወራታት ደፊን 
ወአፍገሮት አልቃም መደጋግ 
ዛይድ ለአትሐዜ። እግልሚ ዲብ 
ወራት ሀንደሰት ለናይ ሰልፍ ጌገ 
ናይ ደንጎበ ሐያት ሰበት ገብአት። 

ለዐበ ወቀይነ ዲብ ሕሊል 
አልጌነ ደፊን ወአፍጋር አልቃምቱ 
ለዐለ። ሕነ ሀንደሰት ቀደም ድፈዕ 
እተ ነሐልፍ እቱ ወክድ ምነ 
ግራነ ነሐድጉ ሰዋትርነ ዝያደት 
ዲበ ቀደሜነ ለህለ ድፍዓት አባይ 
ሰበት እንቀርብ ምን ቅያስ ወለዐል 
መደጋግ ለትሐዜነ። አንፋር 
ስለለ አባይ ዲብ ገበይ እግል 
ልትከበቱነ ቀድሮ። ክምሰልሁመ 
አመተ ኢተአመረት ሐርብ 
እግል ልቅነጽ ቀድር። እብሊ 

ህዬ አመት ይአመተ ሐርብ 
ቀንጸ ምንገብእ እት ብቆት እግል 
ትትካሬቱ። እሊ እግል ኢልምጸእ 
ምን ቀዳምከ እግል ትደገግ ብከ። 
ክምሰለ ልትአመር ዲብ ናይ 
ሀንደሰት ወራት ዲመ አርወሐትከ 
እት ብቆት እንዴ ካሬካቱ ቀደም 
ድፈዕ ለተሐልፍ። ቀደም ድፈዕ 
ሐለፍከ ምንገብእ ለገብአት ተከሽ 
ወሐከሽ እግል ተሀሌ አለበ። 
ክምሰል መትንዕያይ ድሙ እግል 
ትጫፈር ወተአተናሴ ብከ። ዲብ 
ገበይ ህግየ ክሉ ረአሱ ምንዕት 
ተ። ለገብአት ሐብሬ እብ 
ሐሸክሻክ አው ሕጽሕጽ ዲብ 
ሕድ ዲብ ትወግርቱ ለትትፋሀም። 
ክል ነፈር ሀንደሰት እብ ደሚሩ 
ወዝክርያቱ እብ ክሱስለ ህለ እቱ 
መካሪት ምድር ወእብ ሰበትለ 
ቀደም ለሀ ለቀብረዩ አልቃም 
ወእብ አዜ ለገብእ ወራት 
ለሐስብ።  ዲብ ክፉከ ጭልን 
ለትብል ክርን ለወዴ ሽእ ምን 
ቀዳምነ እግል ትወርክዩ ብከ። 
ጠረፍ ሐማለት ባሩደትከ ምስል 
ሰደፍ መንዱቅ እግል ኢትትበሀሽ 
እብ ሽልቱት ተአነሽበ። ኢማነ 
ባሩደት ልትፈተሕ ዲብ ህለ ክርን 
ጀላብ እግል ኢሊዴ እብ ቀርበት 
ትወሽሉ። ብራሾ ማይ ጀቅ-ጀቅ 
ዲብ ትብል ወዲብ ትትሀምበክ 
ክርን ጀላብ እግል ኢቲዴ እግል 
ትትመለእ አው እግል ትፍዴ በ። 
በንጠሉን ረዪን ሐሸሽ ዲብ ልብል 
ህቱመ ክርን እግል ኢሊዴ እብ 
ሐብል ዲብ ምሖትከ ወመጋብከ 
እግል ልትአሰር ቡ። እሊ ክሉ 
መደጋግ ዲብ አንፋር ሀንደሰት 
ዝያደት ለልትረኤቱ።

እትሊ ወቀት እሊ ፍንጌ 
አባይ ወፈታይ ለህለ ሕሊል 
አልጌነ እግለ ቲ ኤም ለጅንሱ 
ስናዐት ሩስየ ላቱ ለቀም ሕፍረት 
ሐፍር እቱ ለዐልኮ ወክድ፡ ለምን 
ሄለል ሰነት 1984 አሰልፍ ዲብ 
ተሰነይ ወሐር ዲብ መደውሻሽ 
ናይለ ዲብ ቅብለት ሳሕል ሻፍፍ 
ለዐለ ዴሽ እስትዕማር፡ ዲብ 
ወሬሕ አርበዕ ናይለ ሰነት ዲብ 
ጋድሞታት ግራት ለገብአ ሐርብ 
ደባባት እብ ደባባት፡ ወዲብ 
ወሬሕ ሐምስ ዲብ መከረዪ 
ጥያራት አስመረ 33 ጥያረት 
ለነደየ እተ ዐመልየት ኮማንዶ፡ 
ወዲብ ወሬሕ ሰቦዕ ተሕሪር 
መዲነት ባርንቶ ወግራሁ ለዐለ 
ዐውል ቃሊ ለትደፈዐ እቱ ሐርብ 
ማይላን ትቅብ ቤለ እቼ። እብ 
ፍንቱይ ለምስል ተሕሪር መዲነት 
ተሰነይ ወመደውሻሽ ውቃው እዝ 
እብ ፍርቀት ዓዳት ብርጌድ 76 
ወገድም ወገድም አባይ ወዴናሁ 
ገረድም ገረድም ለትብል ሕላየት፡ 
አውጌት ወሰዋሕልነ ክሉ ደርብ 
ሕድ ትቅብ ቤለ እቼ። ለሐልየት 
ለሀይ እንዴ ልትሐሌ ዐለ፡ ዮም 
ክእነ ቅብለት ሳሕል ምን ሐዲስ 
አባይ እንዴ አቅበለየ ዲብ 
መዳፈዐት እግል ንእቴ ህዬ ክሉ 
ረአሱ ሸውሸረተኒ።

አምዕል ሰንበት ለባርሀት

ክልሹም መሐመድክልሹም መሐመድ

እት ኤረትርየ፡ እስትዕማር 
አቶብየ ቀትል ጅምለት ለኢወደ 
እተ አምዕል ኢሀሌት። አትኒን 
መጅዘረት በስክዲረ፡ አተላተ ናይ 
ዖና፡ ከሚስ ፈነ ሽዕብ፡ ሰንበት 
መጅዘረት አቅርደት . . . ገሌ ምነ 
ዐባዪ አምዕሎታት ፈነ ኤረትርዪን 
እብ አንዝመት አቶብያ ተን። 
ካቲመ ሐርብ ተሕሪር ለትበገሰ 
እተ አምዕል ላቱ፡ ለአምዕሎታት 
ጸላይም ለተአበርህ ምዕል በሪህ 
ዳይም  ጸብሐት እነ። ምነ ራቴዕ 
መርበይነ እንዴ ይእንሸክፍ፡ እኪት 
እንዴ ከሀልነ ክሉ ጅንስ መሳዋትነ 
እንዴ ነአዳብር እት ዐለም ሸነንነ 
ወእብ ሕሽመት እንነብር ሀሌነ። 

  ለናይ ደንጎበ ሐርብ ሕርየት 
ሰንበት ዐባይ ዮም 19 ማዮ 1991 
እት ጀብሀት ደቀምሐሬ አንበተ። 
እትሊ ናይ ደንጎበ ህጁም ለአብጸሐ 
ሄራር ረዪም ወሕቡሉክቱ። እት 
ክታብ ‘መፈጸምታ’ (ካቲመ)
ክቱብ ክምለ ሀለ፡ ለወክድ ንዛም 
ደርግ እብ ኤረትርየ ወከርስ 
አቶብየ እብ ህጁማት ሙናድሊን 
ሸዕብየት ወወያኔ ትግራይ እት 
መሽነቀት ኣቲ ዐለ። ቅያደት 
ጀብሀት ሸዕብየት ወወያኔ ህዬ፡ 
ዕምርለ ንዛም እግል ለአትሐጭሮ፡ 
ዐመልያቶም እብ መቅሬሕ ሕበር 
ወደው። እብ አሳስ እሊ፡ ደባባት፡ 
መዳፌዕ፡ ረሻሽ፡ ሚሳይላት ምዳድ 
ደባባት ወጥያራት ለተዐንደቀ ዎሮ 
ብርጌድ መከናይዝድ፡ ናይ ኮማንዶ 
ቦጦሎኒታት ጀብሀት ሸዕብየት ዲብ 
ህጁማት ምግብ አቶብየ እግል 
ልሻርከ መጦር ዴሽ ወያኔ እግል 
ልትሓረብ ትቀረረ። 

ሐርብ ካቲመ ሰለስ መርሐለት 
ዐለየ እሉ፡ ሰልፋይት መርሐለት፡ 
ግርበት ፌብርዋሪ እንዴ አንበተት 
አስክ ሰር ወሬሕ ማርስ ናይ ሰነት 
1991 ለተአተላሌት እት ትገብእ፡ 
ሀደፈ፡ ውሕዳት ጀብሀት ሸዕብየት 
ጀብሀት ጢዖ ወዕዲ እግል ለሃጅመ፡ 
ቅዋት ወያኔ፡ መከናይዝድ ብርጌድ 
23 ወውሕዳት ኮማንዶ ጀብሀት 
ሸዕብየት እብ ሕበር ለዲብ ጋድም 
ሃሙሲት/ ጎንደር ለዐለ ዴሽ ደርግ 
እንዴ ሃጀመየ በህርዳር ወጎንደር 
እንዴ ጸብጠየ ጎንደር ወጎጃም 
ሐረሮት።

ለካልኣይት መርሐለት፡ ምን 
ሰር ወሬሕ ማርስ እንዴ አንበተት፡ 
ክልኦት ወሬሕ ለተአተላሌ 
እትገብእ፡ ሀደፈ፡ ዴሽ ሸዕቢ ዲብ 
በይሉል ለዐለ ዴሽ አባይ እንዴ 
ደውሸሸ ዐሰብ እግል ልሽአግ፡ ዴሽ 
ወያኔ ወውሕዳት ጀብሀት ሸዕብየት 

ህዬ፡ ነሀር አ’ባይ እንዴ ተዐደው፡ 
ወለገ ወምውዳቅ ጸሓይ ሽወ እግል 
ለሃጅሞ።

ሳልሳይት መርሐለት፡ ለዲብ 
ማዮ 1991 ለገብአ ኤታን እት 
ገብእ፡ ዴሽ ሸዕቢ አስመረ እንዴ 
ሃጀመ  ምግባይት ቅያደት ካልኣይ 
አብዮታይ ዴሽ እግል ልጽበጥ፡ 
ቅዋት ወያኔ ወጀብሀት ሸዕብየት 
ህዬ እት ደሴ ወድዋራተ ለዐለ ዴሽ 
አባይ እንዴ ነሐ አዲስ አበበ እግል 
ልእቴ። 

እብ አሳስ እሊ ስታት፡ ጀብሀት 
ሸዕብየት ዲብ ፌብራይር 1991፡ 
ዲብ ምዴርየት ደንከል ዲብ ጢዖ፡ 
ዕዲ፡ በርዐሶሌ፡ አፋምቦ፡ በርሐሊ፡ 
ዋዴ፡ ደረብ፡ በይሉል ወዐሰብ ዕስኩር 
ለዐለ ዴሽ አባይ እግል ትደውሽሽ 
ትበገሰት።

ፊራሮ ደንከልፊራሮ ደንከል
ጀብሀት ሸዕብየት፡ ዲብለ እግል 

አ’ገር  ልግበእ ወመከናይዝድ 
ኢውጡይ፡ ራድኢት ሻፍገት፡ ሴፈ 
ወስለሕ አጊድ እግል ትርከብ እቱ 
ለኢትቀድር ሰቦት ደንከል እግል 
ህጁም ትፈረር እት ሀሌት፡ ደማነተ 
እት ስሙድ ወከህላት ምናድሊነ 
ዐለት።

ዲብ ጀብሀት ግንደዕ ሐርብ 
ድቁብ እት ገብእ፡ በዋቢር ሐርብ 
አቶብየ ምን ደህላክ ወናኩረ ዲብ 
ልትበገስ እግል ባጽዕ እብ ስለሕ 
ክቡድ ቀዝፍ ዐለ። ሀደፍ ናይለ 
ቀዝፍ፡ ለጀብሀት ግንደዕ እንዴ በክአ 
አስክ ባጽዕ እግል ለአቅብል  ጀርቤ 
ሞት ወሐዮት  ወዴ ለዐለ ዴሽ 
ደርግ፡ ምን ግረ እት ሙናድሊን 
ጨቅጥ እት ወዴ እግል ልስደዩ፡ እበ 
ምን ኢልትዐወት ህዬ ሚነት ባጽዕ 
እግል ልደምር ዐለ። ቅወት በሐርነ 
ህዬ፡ እበ ገያድያት ጅላበ፡ ህጁም 
እብ በሐር ከሬዕ ወእት ደህለክ 
ወናኩረ  ለዐለት ቅወት በሐር 
አቶብየ ደውሸሾት ዐለ ሀደፈ።

ጀብሀት ሸዕብየት ለፊራሮ እግል 
ትሰርገል፡ ምነ ትፈናተ ጀብሃት 
ውሕዳት እንዴ ሰሐበት፡ ሐቴ ቅወት 
ፍንቲት  አሰሰት። ዲብ ደንጎበ 
1990 ዲብ ክል ክፈል ዴሽ፡ ሐቴ 
ቦጦሎኒ ኮማንዶ  ትከወነት።  በገስ 
አስክ ፊራሮ ደንከል  ክምሰል ገብአ 
ህዬ፡ ዲብ ከፈፍል-ዴሽ 16፡52፡ 85፡ 
96 ለዐለ ፓራኮማንዶ ቦጦሎኒታት 
ወዎሮ ቦጦሎኒ ምን ኮማንዶ 
ተንዚም ዲብ ሕርጊጎ ተአከበ። 
እምበል እሊ፡ ምን መከናይዝድ 
ክፈል-ዴሽ 74 አርበዕ ናይ ደባባት፡ 

መድፌዕ ወረሻሽ ቦጦሎኒታት፡ ምን 
ቅወት በሐርመ ለተሐደደ ቅዋት 
ተሓበረዉ። እሊ ቅዋት እሊ ክምሰል 
ተአከበ፡ ምስለ ልታከዩ ለዐለ ወቀይ 
ወመካሪት ምድር ለናስብ ክልኦት 
ወሬሕ ትደረበ።

እሊ ዲብ ገብእ ሰለላታትቅወት 
በሐር ወለሐዳስ ቅወት ምስል 
መነዘማት ጀማሂር ዳህላክ፡ እግል 
ህጁም ጀዚረት ደህላክ ድራሰት 
ወደው። ለድራሰቶም፡ ሃጀሞት 
ለጀዚረት ክም ኢለዐውት ጌመመት 
ከለበርናመጅ ተርፈ።

ሐቆሁ፡ አ’ገር ወመከናይዝድ 
ወቅወት በሐር ለከምክም ዴሽ፡ 
ዲብ ሐቴ ቅያደት እንዴ ተሐየበ፡ 
አስክ ጢዖ ትወጀሀ። ዲብ ሕርጊጎ 
መዳሊቱ ሐቆለ አስፈ ህዬ፡ 25 
ፌብራይር 1991 ገልዐሎ ቀርበ 
ወፈጅራተ ዲብ ጢዖ ለዐለ ዴሽ 
አባይ እግል ልድከክ እብ ክልኤ 
ጀሀት ሄረረ። ሐቆ ሄራር መሪር   
27 ፌብራይር ሳዐት 9፡00 አስቡሕ 
ሻፍግ ወለትመቃረሐ ህጁም 
ጢዖ አንበተ። አባይ እብ ምድር 
ልግበእ ወእብ በሐር ገበይ ሀረብ 
ሰበት ይዐለት እብ ክሉ ደቅቡ 
እግል ልዳፌዕ ምንመ ጀረበ፡ እንዴ 
ትደውሸሸ፡ ጢዖ ሳዐት 3፡00 ሐቆ 
አድህር  ተሐረረት። እለ ሐድ 
260 ኪሎሜተር ግብለት ምፍጋር 
ጸሓይ ምን ባጽዕ ለህሌት ጢዖ፡ ዲብ 
ደንከል ሐቆ ዐሰብ ለበዝሐ ሸዐብ 

ለነብረ ማርሳተ።
እሊ ለአበህረረዩ ደርግ፡ ዴሹ 

ምን ከርዶን እግል ለአፍግር፡ ምን 
ትግራይ እብ ግዲደ እንስሑብ ሰበት 
ዐለ፡ ዴሽ ወያኔ እት ቀበት አቶብየ 
ዐለ፡ እለ እንዴ አንተሀዘ ዴሹ ምን 
ዐዲዃለ አስክ ራመ  ሐረከ። ዐድወ 
እግል ልብጸሕ ቅሩብ ዲብ እንቱ፡ 
ዴሽ ሸዕብየት አደሐ ምድር እብ 
ዐዲ ግራት እንዴ ወደ በድረዩ 
ከዐድወ አተ። ወዲብ ዐዲ አቡን 
እንዴ ሃጸፈዩ ከሳር ክቡድ አርፈዐ 
ከዐዲ ኳለ በልሰዩ።  

እት 27 ፈብሩወሪ እብ ጢዖ 
ለአንበተ ተሕሪር ዐዶታት ደንካልየ፡ 
ዕዲ፡ አፈምቦ፡ በርሐሊ፡ አርዐኖ፡ 
በርሐኖ  ዋዴ፡ እት ልብል ዮም 
ሴዕ አፕሪል ቤይሉል ተሐረረት። 
አስክ 25 ማዮ ሀዬ እት አፌት 
ቤሉል ድፈዕ ጸብጠ። ደርግ ምን 
ዐሰብ እግል ልክረዕ፡ ምን አስመረ 
ወአቶብየ ዴሽ ሰሐበ ከእት ጀብሀት 

ዐሰብ አሽፈፈዩ። ለትትሐዜ ዐለት 
ሀዬ ህታተ፡ ሒለትለ እት ከርዶን ዐለ 
ካልኣይ አብዮታይ ዴሽ አርቀቆት።

ፊራሮ መዐደይ ሕዱድፊራሮ መዐደይ ሕዱድ

መጥ-መጦርለ ዲብ ኤረትርየ 
ገብእ ለዐለ መዓርክ፡ ውሕዳት 
ወያኔ እብ መከናይዝድ ጀብሀት 
ሸዕብየት እት ልትሰደየ ዲብ ቀበት 
አቶብየ ሸፍ ትሩድ ገብእ ዐለ። 
መከናይዝድ ክፈል-ዴሽ 74 ምነ 
እት ሰነት 1989 ለገብአ ስርጉል 
ህጁም ሽሬ ገብአያተ መጦር አ’ገር 
ዴሽ ወያኔ፡ ዲብ አቅሊም ወሎ ዲብ 
ህጁማት አለማጠ፡ ቆቦ ወወልድየ 
እንዴ ሻረከው፡ አስክ ጀብሀት 
ውጫሌ ወደብረታቦር ባጽሓም 
ዐለው። መከናይዝድ ብርጌድ 23 
ህዬ፡ ዲብለ ናይ ደንጎበ ፊራሮታት 
ዐባዪ እግል ልሻርክ ዲብ አወላይት 
ሳምን ጃንዋሪ 1991 ዲብ አቶብየ 
አተ። ምስለ ሰልፍ ዲብ አቶብየ 

ለዐለ ውሕዳት ኮማንዶ ጀብሀት 
ሸዕብየት እንዴ ትመቅረሐው 
መሃሞም እግል ለአግዱ ወቅት 
እንዴ ኢነስኦ፡ ወሬሕ እብ ግዲዱ 
እት ሽቅል መትዕባይ ሐቆለ 
ሓለፈዉ እግል መዓርክ ትዳለው። 

 ዮም 23-2 1991፡ ዴሽ ወያኔ 
ወመከናይዝድ ወኮማንዶነ ከጥ 
በህርዳር ጎንደር እንዴ በትከ ህጁም 
ትሩድ ጠለቀ። እብ ጀሀት ድገለብ 
ለተሐረከ ለዐበ መከናይዝድ ቅወት 
ወአ’ገር ዴሽ ወያኔ፡ ዲብ ጋድም 
ሃሙሲት ምስል ዐስሮታት ደባባት፡ 
ድቁብ ናይ ደባባት እብ ደባባት 
ሸፍ ሐቆለ ወደ፡ ዲቡ ዕስኩር 
ለዐለ ክፋል ዐቢ ናይ ዴሽ ደርግ 
እንዴ ደ’ከ፡ ዮም 25 ፌብራይር 
መዲነት ባህርዳር አተ። እብ ጀሀት 
ድማን ለተሐረከት ቅወት ህዬ፡ ምን 
ወረተ እንክር ምውዳቅ ጸሓይ ከጥ 
ጎንደር እንዴ ጸብጠት፡ መዲነት 
አዲስ ዘመን እንዴ ሐረረት፡ እት 
ትትሀርበብ ጎንደር አቴት። ሐቆ 

እሊ ዴሽ ወያኔ ወጀብሀት ሸዕብየት፡ 
ዲብ ጎጃም- ዱርቤቴ፡ ዳንግለ፡ 
ቡሬ፡ ፍኖቴ-ሰላም፡ ኣማኑኤል፡ 
ፓው፡ ለልትበሀል ሽብህ መዳይን፡ 
ክምሰልሁመ መርከዝ ተድሪብ 
ብርሸለቆ እንዴ ሐረረየ፡ ዓሲመትለ 

አቅሊም ደብሬማርቆስ ለሀለ ፋዬሕ 
ባካት ጸብጠየ። አስክለ ጎጃም 
ወሽወ ለፈንቴ ነሀር አ’ባይ (ኒል 
አልአዝረግ) እንዴ ትቀደመየ ህዬ፡ 
ዲብ ደጀን ሸፈየ። እሊ “ፊራሮ 
ቴድሮስ” ለትሰመ፡ ጎንደር ወጎጃም 
ዲብ ሐንቴ መራቀበት ወያኔ እግል 
ልእተየ ለአመመ ዐመልያት ሐቆ 
ናይ ክልኤ ሳምን ለኢለአትካርም 
ህጁማት ዲብ ዮም 8 ማርስ ለሀደፉ 
በጽሐ።

ግረ እሊ ለትበገሰ ፊራሮ 
ዐቢ፡ እብ ህግየ ኦሮሞ ፊራሮ 
“ቤሉሱመ ወልቄጡመ” በሀለት 
(ፊራሮ መሳዋት ወእስትቅላል) 
ለትበሀለ ተሕሪር ክፍለ-ሃገር ወለጋ 
ለአመመ ፋዬሕ ህጁምቱ ለዐለ። 
ዲብ እሊ ፊራሮ እሊ፡ ዴሽ ወያኔ 
ወጀብሀት ሸዕብየት ምን ቡሬ - 
ጎጃም ቱ ለትበገሰ። አሰልፍ እት 
ባካትለ እግል ከፈፍል ሃገር ጎጃም 
ወወለገ ለፈንቴ ነሀር አ’ባይ ድቁብ 
ሐርብ ገብአ። ለነሀር  ሐቆለ 
ተዐደው ህዬ፡ ዲብ ባካት ጉተን 
ወጽገማርያም ዕስኩር ለዐለ ዴሽ 
አባይ ሐቆለ ፈንጠረው እግል 
ዓሲመት ወለገ ነቀምቴ ሐረረ። 
ሐቆ መትጸባጥ ነቀምቴ ዴሽ ወያኔ 
ወጀብሀት ሸዕብየት፡ አግደ ከጥ 
ነቀምቴ አዲስ-አበበ እንዴ ጸብጠው 
ገጽ ቀደም እንዴ ሄረረው፡ ዲብ 
አፍንጨ፡ ሻምቡ፡ ጌዶን ወጎንደር 
ምስል ዴሽ አባይ ድቁብ ህጁም 
እንዴ ወደው፡ አስክ መዲነት ኣምቦ 
125 ኪሎሜተር ምውዳቅ ጸሓይ 
አዲስአበበ በጽሐው።

ሐቆ እሊ፡ “ፊራሮ ዋልልኝ” 
ለትበሀለ ወሎ ወቅብለት ምውዳቅ 
ጸሓይ  ሽወ እግል ሐረሮት 
ለአመመ ፊራሮ ትበገሰ። እሊ መጥ-
መጦር ህጁም ደቀምሐሬ ለአምበተ 
ፊራሮ፡ ዲብ ቀበት ሰለስ አምዕል፡ 
ለ25,000 ለልትጌመም ዴሽ ለዐለ 
እሉ ሳልሳይ አብዮታይ ዴሽ ዲብ 
ከርዶን እንዴ ኣተዩ ሐቆለ ደመረዩ፡ 
እግል መዳይን ደሴ ወኮምቦልቸ 
ዲብ ሐን መራቀበት ዴሽ ወያኔ 
ወጀብሀት ሸዕብየት ክምሰል ለአቴ 
ገብአ። መዲነት ደብረዘይት እንዴ 
ጸብጠ አስክ ስንዳፉ እንዴ በጽሐ 
ሀዬ፡ እግለ ናይ ደንጎበ ህጁም አዲስ 
አበበ ትዳለ።

ልተላሌልተላሌ..

መርበይነ ደሬዕነ!መርበይነ ደሬዕነ!



ፍሬ-ሕርየት ዲበ ረዪም ባካት

ለምን  ሮረ አስክ ቅሮረ 
ለትበገስነ እተ አምዕል ዮም 3 ማዮ 
አፍዐበት እንዴ በጽሐነ፡ ምያየትመ 
ዲብ አፍዐበት ክምሰል ዐለት ዲብ 
አወላይ ክፈል ናይ ክቱብ ርእያም 
ዐልነ። ፈጅራተ ዮም 4 ማዮ ጽቤሕ 
ምድር ለምን ሮረ አስክ ቅሮረ 
ለአመመ ሰፈርነ ምን አፍዐበት 
ሸንከት ቅብለት አተላሌናሁ።

ሰፈርነ እግል ነአንብት ምን 
አፍዐበት ክምሰል ትበገስነ፡ እግለ 
ሐድ 10 ኪሎሜተር ውጢት ስከት 
አስክ ዐሾርም እንዴ ተአልበጥነ ዲብ 
ንትፌተት፡ ሖርመት ዐሾርም ክምሰል 
በጽሐነ ላተ ለኢታኬናሁ መታክል 
ሳደፌነ። ለገበይ እብ ሰበብለ ምሴት 
ቀዳሚት ለዘልመት ድቅብ ዝላም 
ሸለሌዕ እንዴ ገብአት ደብር ለወድቀ 
እተ እት መስል፡ ድብእት ክምሰል 
ህሌት ምቀደም ለትከበተውነ ሰብ 
መካይን ሐበረውነ። ዲበ አካን 
ለበጽሐ መካይን ክሉ ዲብ ለአቀብል 
ልትከበተነ ዐለ። እብ ዝላም ለትደበእ 
ስከት እበ ሐቴ ብሽራት ኬር 
ብሸራት ረሸት ወብሸራት ጠላለት 
ዝላም መልሐተይ ሰበት ገብአት 
ሰእየት እት ገብእ፡ እበ ብዕድ ላኪን 
ምስለ ኣማሙ ለዐልነ ሰፈር ረዪም 
ናይ ዶሉ መታክል ገብአ እትነ። 
እግል ዶሉ ህዬ አስክ አፍዐበት 
እግል ነአቅብል ቀረርነ። ለዲብ 
እቅባለትነ ዲብ ምዴርየት አፍዐበት 
እግል ንሽቀዩ ኣዝማም ምኑ ለዐለ 
ናይ ስወር ወመቃበለት በራምጅነ 
እግል ነአታምም ለኢተሐሰበ በክት 
ሰበት ከልቀ እግልነ ህዬ ግረ እንዴ 
አቅበልነ ዲብ ፈልከት ታርፍ ለዐለ 
ወቀይ አው በራምጅ እግል ነአውቄ 
ሰዴነ።

ሳዐት 4 አልዐስር ናይ ዮም 4 
ምን ሐዲስ ምን አፍዐበት አስክ 
ቅብለት ትበገስነ። ምናተ ጽርግየ 
ልሰዕ ሰበት ኢትከሰተት፡ ክሉ 
ለመካይን እበ እንክር ድማን በዲር 
እት መደት መደውሻሽ ናደው 
እዝ ታሪክ ወምስትንክር ለትሸቀ 
እተ ስከት፡ ወእትሊ ለሐልፈ 
ወክድ እለ አዜ ለደበአት ገበይ 
ሰበት ትበደለት ምነ ምን ክድመት 
ታርፈት ዐለት። ዲብ ነአሳልል ዲበ 
ሕሊል ክምሰል ትከሬነ ዲበ ሕሊል 
ፍንጡር ለዐለ ገደድል መካይን 
ወደባባት ደርግ ዲብ እንሰውር፡ 
ህዬ አስክ እዳረት ዳሕየት ክብክብ 
አተላሌነ። ክብክብ ምን አፍዐበት 

አሰይደ ሰሚረ እድሪስአሰይደ ሰሚረ እድሪስ

አሰይድ ዑመር ሳልሕአሰይድ ዑመር ሳልሕ

2ይ ክፈል
17 ኪሎሜተር ራይመት ለህሌት 
እብ አድብር ዐባዪ ለትከለለት፡ ዲብ 
መደት ካልኣይ ሐርብ እዲነ  እብ 
እስምንቲ ለትሸቀ ድፍዓት ጥልያን 
እብ ቅብለት ምውዳቅ ጸሓይ ወእብ 
ምፍጋር ጸሓየ ለእሙር ዘሬሕ 
አናግድ፡ ወእብ ግብለት እሊ ቀደም 
37 ሰነት በህለት ዲብ ማርስ 1988 
ታሪክ ዳይም ለትሸቀ እተ ሖርመት 
ዐሾርም ህሌት። ክብክብ ሐቴ ምን 
እዳራት ደዋዬሕ ምዴርየት አፍዐበት 
እት ገብእ፡ ዲብ መደት እስትዕማር 
አቶብየ ዲብ ረአስ ስካነ ጀራይም 
አባይ ክምሰል ጀረ ልትሀደግ። 

ዮም ክብክብ ሸዐብ እንዴ 
ትከምከመ እተ ዲብ አግዳም ሕሊል 
ሞገዕ ጀራዲን ዕሙር ለብእተ እዳረት 
ደዋዬሕ ተ። ሸዐበ እንዴ ትከምከመ 
ምን ሕኩመት እበ እግል ልርከቡ 
ለቀድር ከደማት እጅትማዕየት እግል 

ልትሓወል እንቡት ህለ። መናበረት 
ስካን ክብክብ በዲር ዲብ ርዕዮ 
ንዋይ ሌጠ ለአተንከበት ምንመ 
ዐለት፡ ዮም ላኪን እብ ፈድል 
ሕርየት ዲብ አጥራፍ ናይለ ሰነት 
እብ ግዲደ ጀረው ለልብል ሕሊል 
ሞገዕ ዐወሊ እንዴ ሐፍረ ወመቶራት 
እንዴ ተክለ፡ መሽከፊ መስኖ እት 
ልትነፈዕ እግለ ዕሙር ዐዳይ ዲብ 
ምድር ሐርስ እንዴ ቀየረዩዩ፡ 
ኩዳር ወፈዋክህ ለልትጃቀፍ ምኑ 
ዕሙር ጀራዲን በደለዩ። እሊ ህዬ 
እብ ፈድል ሕርየት ለትረከበ ፍሬ 
ሕርየት ቱ።

ቃምጬወ፦ቃምጬወ፦

ምን እዳረት ደዋዬሕ ክብክብ 18 
ኪሎሜተር ራይመት ላተ መዲነት 
ቃምጬዋ ተ። ቃምጬወ መርከዝ 
እዳረት ናሮ አንስ እት ገብእ፡ በዲር 
እብ ሐርስ ወንዋይ ትትአመር 

ምንመ ዐለት፡ ቃምጬዋመ ዲብ 
ሰነት 1968 እብ ንዛም ሀይሌስላሴ 
ምነ ነደየ ዐዶታት ሳሕል ሐቴ 
ተ። ምነ ወክድ ለሀይ መስኩበት 
ኢረክበት። እተ ወክድ ለሀይ ለሀርበ 
ሸዐብ ቃምጬወ ሐቆ መደውሻሽ 
ናደው እዝቱ ዲብ ምድሩ ወሐረቱ 
እግል ለአቅብል ለአንበተ።

ቃምጬወ ዮም ዲብ መዲነት 
ዐባይ እንዴ ጠወረት ለትፈናተ 
መአሰሳት ከዳማት እጅትማዕየት 
እብ ሕኩመት ሽቁይ እተ ህለ። እሊ 
ህዬ ምን ረውደት አስክ ካልኣይት 
ደረጀት ለለአደርስ መዳርስ፡ እት 
ቃምጬወ ወዲብ ቀጣሪት፡ እግል 
ድዋራት ናሮ አንስ፡ ናሮ ተብዐብ፡ 
ዐገት፡ ግልቡብ ወክብክብ ለከድም 
አምቡላንስ ለቡ መርከዝ ዓፍየት፡ 
ምን ሕሊል ሞገዕ ዲብ ከርስ ዐድ 
ለትመደደት ክድመት ማይ፡ አዜመ 

እበ ሔሰት ገበይ ልሸቄ ህለ። እብ 
ሸዐብ ለዳለ ለትፈናተ ክድመት 
ለለሀይብ ደካኪን፡ መጣዕም ገሃዊ፡ 
ሱግ ኩዳር፡ ጠዋሒን ወእትሊ 
ወክድ ቅሩብ ክድመት እግል ለሀብ 
ለአሰብደ እብ ከህረበት ለሸቄ ዘበናይ 
ፍርም፡ ወፈርማሲታት ክምሰልሁመ 
ነዋዲ ሸባብ ወለመስሉ።

ሰበት እሊ፡ ዲብ መደት 
እስትዕማር አግደ መርከዝ 
ወመፍረር ናደው እዝ ለዐለ፡ 
ድዋራት ቃምጬወ ዮም ሐቆ 34 
ሰነት ሕርየት፡ ምን ዓዲ ድጌ እንዴ 
ሐልፈ ሐቆ አፍዐበት ለካልኣይት 
መዲነት ዲብ ምዴርየት አፍዐበት 

እግል ትትረተብ ለትቀድርተ። 
ለዝያደት ክሉ ዲብ ስኒን ንቅጠት 
ተቅዪር ዲብ ናሮ እግል ልትበሀል 
ለቀድር ብዕድ ተጠውራት ዲብ 
አግዳም ሕሊል ሞገዕ ልትዐመር 

ለህለ ጀራዲን ዕሙር ቱ። ስካን 
ናይለ ድዋራት በዲር ንቃይ ከረች 
ወሐሻይል ለትሰረረተ፡ ዲብ ዐማር 
ጀራዲን ለትፈረረ መቶራት ልሰመዕ 
ይዐለ። ዮም ሸዐብ ናሮ ምን ሐርስ 
ከረም እንዴ አባረ፡ እብ ጥዉር 
አግቡይ ለዳለ ጀራዲን ፍሩር ዶል 
ትርእዩ እለ ምስዳር ዐባይ ዲብ 
ዐቦትለ ድዋራት ተ። እብ አማን 
ፍሬ ሕርየት ዐቢ ክምቱ ትፍህም። 
ዮም ምን ጀራዲን ቃምጬወ በርበሬ 
ዲብ መካይን ኣይሱዙታት እንዴ 
ትጸዐነ አስክ አስመረ ልትጎረት እት 
ህለ ለዲበ ድዋራት ትትረኤ ለህሌት 
ዐቦት ለርኤከ ወሰእየት ክምሰል 
ለሀይበከ፡ መስኡል ዲብ እዳረት 
ናሮ አንስ አሰይድ ዑመር ሳልሕ 
ወመመቅረሓይት ሽቅል ዳሕየት 
ግልቡብ አሰይደ ሰሚረ እድሪስ 
ለሓኩ። 

ሰፈር ምን ናሮ አስክ እዳረት ሰፈር ምን ናሮ አስክ እዳረት 
ደዋዬሕ ዐገት፡ደዋዬሕ ዐገት፡

ዮም 4 ዲብ ቃምጬወ ሐቆለ 
ትመዬነ ፈጅራተ ዮም 5 ምን 
ቃምጬወ፡ እግለ ኢትከለሰ ሰፈርነ 
አስክ ቅብለት አተጀሀነ። ናሮ 
ተብዐት እንዴ ሐለፍነ ህዬ እግለ ምን 
እትብለቅ ለለአነብት ፋዬሕ ወረዪም 
ሕሊል ፈልከት እንዴ ትከሬነ ሰፈርነ 
አሰክ ዐገት አተላሌነ። ለሕሊል ምነ 
ዲብ ወክድ ንዳል ምን ድገለባይት 
ጀብሀት ነቅፈ ለህለ ረወሪት እንዴ 
ትበገሰ፡ አስክ በሐር ለደንን ሕሊል 
ዐቢ ቱ። እሊ ድዋራት እሊ ዝያደት 
ክሉ እብ እንሰ እሙር ቱ። እንሰ 
ዮም ዕላመት ደውለት ኤረትርየ፡ 
ማሌ ህዬ ዲብ መጦር ምናድል 
እንዴ ሰምደት ስለሕ ወሴፈ 
ምናድሊን አስክ ድፈዕ ወድጌ 
ትጎርት ለዐለት ቃልየት ሔዋን 
ወጠንተ። ዶር እንሰ አባያምናመ 
ሰኒ ወአማን ሰበት ለአሙሩ፡ እንሰ 
ዲበ ህሌት ተሀሌ እብ ጥያራት 
አባይ ትትነዔ እቱ ለዐለ  ወእንሳነ 
አረይ ጥያራት ወመዳፌዕ ለገብአት 
እቱ ወክድ ሑድ ኢኮን። እሊ ክሉ 
እንዴ ሐልፈ ዮም ዲብ ዘበን ሕርየት 
ንዋይነ እብ ዓመት ወእንሳነ እብ 
ፍንቱይ ሰላም ወመስኩበት እንዴ 
ረክበት ትነብር ህሌት። እላመ ዲበ 
ሻፍቅ ድበዕ ዐዳይ ፈልከት እንዴ 
ትፈንጠረት ዲብ በሌዕ ወሐውረተ 
ዲብ ተአጠቤ ለጸንሐተነ መሰውረትነ 

ሳልሕ ወመሐመድ  ሐቴ ዶል 
ሐቴ ሚካኤል እንዴ ቤለው፡ እግለ 
ሰዋግ መኪነትነ አብጠረው። ዲብ 
ልትባደሮ ህዬ እብ እንክር እንክሮም 
ስወር ጨጨዕ ለአብሎ ዲብ ህለው 
ሕሽመት ወሸረፍ እንሳነ አክል አዪ 
ክምቱ ሸክ ኢትወዴ። እሊቱ ህዬ 
ፍሬ ሕርየት። ለማሌ እብ ጥያራት 
ወመዳፍዕ አባይ ትትነዔ ለዐለት ዮም 
እብ ካሜራት ተስዊር ትትነዔ ዶል 
ትርእየ ዝያደት ደሚርከ ልትረየሕ። 
እሊቱ ህዬ ፍሬ ሕርየት። ሪም ናይለ 
ሕሊል 11 ኪሎሜተር ቱ። እሊ ዎሮ 
ምነ ምን ሕሊል እንዴ ይእንፈግር 
ለሄረርነ እቡ ሕሊል ቱ። 

ሕነ ዲብ እሊ ናይ ሳሕል 
ሰፈርነ ለእንገይሱ ሪም ምድር 
እብ እስፒዶሜተር መኪነትነ ዲብ 
እንቀይሱ እንሳፍር ሰበት ዐልነ፡ 
ምን አካን ዲብ አካን ለህለ ሪም 
እግል ነኣምር ኢሔሌነ። ምን ሕሊል 
ፈልከት እንክር ግብለት እንዴ ጠዌነ 
እበ ንኢሽ ምፍጋር ዲበ ናይ ዘበን 
በዲር ጀምዐ፡ ለብእቱ እብ ድበዕ 
ዐዳይ ለትከለለ ዐራይብ ገጽ ቀደም 
ሰፈርነ አተላሌነ። እሊ ሸምሸም 
ለበዝሐ እቱ ድዋራት ላኪን እት 
ሰፈር ክም መሐልከ ወቀይድ 
ሽት ለአብለነ ሰበት ዐለ መብዝሑ 
ዶል እብ ትርስ አው ሪዶተ ዲብ 
ንትነፈዕቱ ምን መትወሓል እብ 
ብስር ሰዋግ መኪነትነ ሚካኤል ዲብ 
ንትሰዴ ነሓልፉ ለዐልነ።

እብ ድማን ወድገለብ ለህለ 
እብ በልሒት አድብር ምስለ ዲብ 
ሕግስ አድብር፡ ለህለ ጸዐደ ሸምሸም 
ድዋራት ቃብል ውሒዘ ዲብ 
ነአትቃምት ወእበ መካሪተ ምድር 
ዲብ ንትዐጀብ ለዲብ ወክድ ንዳል 
እግል ሕርየት ዲብ እሊ ባካት እሊ 
ምን ረዪም ድዋራት፡ ላሊ ጽልመት 
እንዴ ሔጌነ እብ እገር ዲብ እሊ 
ባካት ሚሾ አልቃም እንደፍን እቱ 
ለዐልነ ወክድ ኢትረሰዐክዉ። ምነ 
እት ወክድ ንዳል እትሊ ባካት እሊ 
ውላድ ፈሲለቼ ለዐለው ፍራስ 
ወዲብ እሊ ድዋራት እሊ አልቃም 
ዲብ ደፍኖ ልግበእ ወምስል አባይ 
ዲብ ልትሓረቦ እብ ቀናብል ወእብ 
አልቃም ለአስተሽሀደው ፍራስ እት 
ቀደም ዕንታቼ ትካየለው እግልዬ። 
እተ ወክድ ለሀይ አንፋር ሀንደሰት 
ዲብ እሊ ባካት እሊ ክምሰል ሐ 
መሀሰይ ዲብ ንትለበስ ዲበ ጀላብ 
እለ ዮም ለዘተ ነአዳውር ለህሌነ 
ሕርየት ለአሰተሽሀደው ወዲብ እሊ 
ባካት እሊ ለተርፈው ፈቀድኮ። 

ልተላሌ …ልተላሌ …

መሐመድ እድሪስ

ሕዱግ ስሌማን
ሸባብሸባብ

መባጼሕ አጅያል ሕርየት እት ወቅት ሰላም

ሰኣል፡ አወል ከልፍየትኪ ከአፎ ሰኣል፡ አወል ከልፍየትኪ ከአፎ 
ትመስል፡ ዲብ አየ ደረስኪ ወናይኪ ትመስል፡ ዲብ አየ ደረስኪ ወናይኪ 
ተየልል ተዕሊም ከአፎ ዐለ?ተየልል ተዕሊም ከአፎ ዐለ?

በሊስ፡ አወል ወቀደም ኩሉ 
እግል ሐምደክም እፈቴ። አነ 
ዲብ ምዴርየት ግንዳዕ ማይ ሐባር 
ለትትበሀል ዐድ ዲበ ትወለድኮ። 
ምን አወላይ ፈስል አስክ ሳልሳይ 
ፈስል ዲብ መድረሰት ማይ ሐባር 
ደረስኮ፡ ወምን ራብዓይ አሰክ 
ሳብዓይ ፈስል ዲብ ምዴርየት በሪኽ 
አቅሊም ምግብ ደረስኮ። ወሐቆ 
እለ ምስለ ዐለ እግልዬ ግድዐት፡ 
ዲብ መድረሰት ነፋሲት ደብረ 
ቢዘን ትቀየርኮ። አዜ ዲበ ወቅት 
ለሀይ ለዐለ መታክል ግያስ እብ 
አገር ምን ማይሐባር አስክ ነፋሲት 
9 ኪሎ ምትር ጊሰት ወእቅባለት፡ 
18 ኪሎምትር አትቃበሎት ሰኒ 
ትሩድ ዐለ። ላኪን አሀምየት ናይ 
መድረሰት ሚተ ነአምር ሰበት ዐልነ፡ 
ምህሮትነ እንዴ ሰደድነ መባጽሕነ 
አግል ንብጻሕ ሌጠ ድራሰትነ 
እንዋስል ዐልነ። 

ምስል እሊ ዲበ ወቅት ለሀይ 
ሕዲነ ናይ አክትበት ዐለ። ክእነ 
ምክ ዮም ክም ምራድከ ዲበ እለ 
ግስከ አክትበት ዲብ ላይብሬሪ 
(መክተባት) ወዲብ ሞባይላት 
ዉዙዕ የዐላ። ዮም አስክ ዲጂታል 
ላይብሬሪ ምክ ምራድ ጋብእ ሀለ፡ 
ዲበ ወቅት ለሀይ ኦሮት ለክታብ 
6 ነፈር ልትሻረኮ ዲቡ ወሐቆ 6 
አምዕል ቱ ለክታብ በጸሐከ። ሐቆ 
እላመ 9ይ ፈስል ዲብ አሰመረ 
ቤት ምህሮ ቀይሕ በሕሪ ትቀየርኮ። 
ወእብ ሐዲስ 10ይ ፈስል ነፋሲት 

አቅበልኮ ወነፍሰ ለገበይ ቀዲመት 
ምን ማይሐባር አስክ ነፋሲት 
አትቃብል። እሊ ኩሉ አስመረ፡ 
ነፋሲት፡ ማይሐባር ለእትቃየር አቡ 
ግድዐት ናይ ቤት ሰበት ዐለት ቱ። 
ወምስል እሊ ኩሉ መድረሰት ወለ 
ሐቴ አምዕልመ ቃይበት የአነ። 
ሐቆ እሊ 10ይ ፈስል ዶል በጽሐነ 
በክት ናይ TTI (ቲቲኣይ) ተሀየቤነ 
2002፡ 11 ፈስል ዲብ ማይነፍሒ 
ፔዳጎጂ ደረስነ። 

ሰኣል፡ እግል እሎም ሸባብ ሰኣል፡ እግል እሎም ሸባብ 
ሕርየት፡ ዲብ ሰላም ወረህየት ዲብ ሕርየት፡ ዲብ ሰላም ወረህየት ዲብ 
ደርሶ ወ ክእነ ምን ረዪም አካናት ደርሶ ወ ክእነ ምን ረዪም አካናት 
ዲብ ተአትቃብሎ ዶር ዋልዴን ዲብ ተአትቃብሎ ዶር ዋልዴን 
ሚመስል ዐለ?ሚመስል ዐለ?

በሊስ፡ ሳዳይት ዋልዴን ሰኒ ዐለ 
እግልነ። ኩሉ ለአምረ ሸዐብነ ኢኮን 
ዮም ዲብ ሕርየት፡ ወለ በዲርመ 
እት ንዳል አካን ተዕሊም ሸዐብነ 
ወሰውረቱ ምለዐል ኩሉ ልርእወ 
ዐለው። እብለ ለሐርብ ወእብ 
እንክር ኦሮት ዶል ለምን ድፋዕ 
እንሰሓብ ወዴ ምስል ክል ተዕበቱ 
ደርስ ወለአደርስ ዐለ። ደለ ምን 
መለሀዩ ልትወቀል እግለ ምተሐቱ 
ለሀለ ዲብ ለአደርስ መራሕል ውቁል 
ለባጽሓም ሑዳም ኢኮን። ዮም ዲብ 
ሰላም ወሕርየትመ ለምህሮት ዲብ 
ተዕሊም ሰኒ ተረደት እግል ኢበል 
እቀድር። በስ ዋልዴነ ዳርሳም ሰበት 
ኢኮን ለወድዉ እግልነ ሰዳይት ናይ 
ደርስ እንዴ ኢገብእ፡ እብ ብዕድ 
መዋሰላት ወለ መስሉ ወዝያድ ኩሉ 
ፋኢደት ናይ ተዕሊም ሰበት ለአምሮ 
እግል ንድረስ ንየት ዐለት እሎም፡ 
ሰዳይቶም ፍንቲቼ ኢኮኒ። 

አዜ ሚቱ ለዲብ ውቅል ደረጀት 
ተዕሊም ለለአበጸሐነ ሰልአስ እትጃህ 
ቶም። ወህቶም ዋልዴን፡ ደረሰ 
ወሙደርሲን ቶም፡ እለን ሰልአስ 
እዴ እንዴ ትሳደየ እብ ሕበር ዶል 
ከድመ፡ እሎም ዮም ለህለው ፍሬ 
ሕርየት ላቶም አጅያል፡ ዲበ እለ 
ለሐዙ ውቅል ደረጀት ተዕሊም ክም 
በጸሖ ለእሙር ወምህም ጋርቱ። 
ምን እሎም ለእሎም እቤ ሰልአስ 
እትጃህ ለኦሮት ጃንብ ዶል ልድዕፍ 
ፈሽል እግል ልሳድፍ ቀድር። ክመ 
እለ እቤ ጅህድ ዲብ ተዕሊም ዲብ 
ወቅት ሕርየት ወሰላም ለመጽአ 
ኢኮኒ። ክመ ዲብ ለዐል ለእቤሉ 
በዲርመ ዲብ ንዳል ለእዴ ሐቴ 
እግል ሕርየት ስላሕ ጻውረት ዐለት 
ወለ ካልኣይት ቀለም እንዴ ጸብጠት 
ጀሀል እግል አብደዮት ትሸቄ ክም 
ዐለት፡ በቲክ ሰእየት ለአለቡ ለምን 
በዲር ሳብት ለዐለ መባጽሕ ወአህዳፍ 
ጀብሀት ሸዕብየት ቱ። 

እብ እትጃህ ሰዳይት መዐልሚን 
ምን አንረኤመ፡ ለበዲር ምን አስል 
ለጸንሐቶም ሕሽመት ወሰዳይት 

ሕድ ወአስበቶት አማነት ሹሀደ፡ 
ክመ ልትአመር ዲብ እለ ወጠነ ለገአ 
ነፈር እብ መስኡልየት ወአሰበቶት 
አማነት ቱ ለሸቄ። እግል መሰል 
ለእስታዝ ለልትሀየቡ ሽቅል እብ 
መሰኡልየት ለአወቄ ዲቡ፡ ወእለ 
ምን በዲር ቀደም መጽአት ሕርየት 
ለዐለት ምህመት ንቅጠት፡ በዲር 
ፍራስ ሙናድሊን ወድወ ለዐለው 
ወዮም እሎም አጅያል ሕርየት 
እንብሎም ለህሌነ ለወርሰዋ ተ። 

በስ ዲበ ወቅት ሐቆ ሕርየት ሕነ 
ለደረስነ እቱ ወቅት፡ ክም ምራድከ 
ለኢትረክብ ዲቡ ወቅት ቱ ለዐለ። 
መሰለን ላሊ እግል ትሕፈዝ በርሀት 
ኢትረክብ። ፈዳብ ለትበሀለ ላሊ እብ 
ለምበት ነሐፍዝ ዐልነ ወለ ተናን 
ናየ ለምበት እብ አንፎታትነ ለአቴ 
ዲብነ። ክመ ዲብ ለዐል እንቤሉ 
አክተበት ክመ ለአትሐዜ ኢዐላ። በስ 
ንየት ናይ ሙደርሲን ወቅት ለሀይ 
ተሐይስ ዐለት ወምን ንየት ሙደርስ 
ናይ ደረሰ ተሐይስ ክም ዐለት 
ልተፈሀመኒ። አነ ዲበ ወቅት ለሀይ 
ላሊ ስካብ እግል ኢልምጸአኒ አገርዬ 
ዲብ ማይ ሕፉን እከርዩ ዐልኮ ከለ 
ንየት እግል ኖሰ ዐባይ ተረት ህሌት 
እለ። አመ ዋልዴን ውላዶም እግል 
ልትዐለም እሎም መረ ንየት ህሌት። 

ወለ ዳርሳም ምን ኢገበኦመ እግለ 
ውላዶም ኩሉ ከራሪስ ዮም እብ 
ዮሙ ታብዕዉ፡ ከም ሰሕ አምጸአነ 
ልርእወን ወእብለ ገበይ እለ ዲብሚ 
ደረጀት ክም ህሌነ እበ ሔሰት ገበይ 
ራቅቡነ ዐለዉ። 

ሰኣል፡ ሐቆ TTI (ቲቲኣይ) ሰኣል፡ ሐቆ TTI (ቲቲኣይ) 
እትጅሀኪ አበየ ዐለ፡ ወሽቅል እትጅሀኪ አበየ ዐለ፡ ወሽቅል 
ክም አንበትኪ ተሀዴኪ ዶር በዐል ክም አንበትኪ ተሀዴኪ ዶር በዐል 
ቤትኪመ ፍንቲ እንዴ አበልኪ እግል ቤትኪመ ፍንቲ እንዴ አበልኪ እግል 
ትሽርሕዩ እግልዬ?ትሽርሕዩ እግልዬ?

በሊስ፡ ዲብ ሰነት 2003 ቱ 
ለደሐርነ ወእባዬ ዲብ ምዴርየት 
ግንዳዕ ዐድ ሹመ ለትትበሀል ዐድ 
ዲበ በጽሔኒ። ወእግል 4 ሰነት 
አድረስኮ ወዲበ እንዴ ህሌኮቱ 
ለተሀዴኮ። እባዬ ወለ እም አጀኒት 
ነኣይሽ ምን ገአኮመ፡ እብ ፈድል 
ሰዳይት በዐል ቤቼ ወኩሎም ዲበ 
ወቅት ለሀይ ለዐለው መሻቂቼ ወለ 
ለሳደፈተኒ ግድዐት የዐለትኒ። እበ 
ሔሰት ገበይ ዲብ ሰዱኒ  ሽቅልዬ 
እግል እሽቄ ቀደርኮ። ዲበ ሰኣል ዶር 
በዐል ቤትኪ ዝያድ ወድሒ ሰበት 
ቴልኩኒ፡ ዲቡ እግል እረክዝ። በዐል 
ቤቼ ኦሮት ምነ ለዘት ወተርጀመት 
ተዕሊም ለለአምሮ ሰበት ቱ፡ ዲብ 
ዐቦት ወተጠውር ናዬ ምን ቅያስ 
ወለዐል ሰዴኒ እግል ኢበል እቀድር። 
ወለ አስክ እለ ዮም ለህሌናሀ አምዕል 
ዲብ መጦርዬቱ ዲብ ሽቅል ሰዴኒ። 
ዲብ ቤት እበ ራትዕ ወኢትሐለል 
አፍካሩ ሰዴኒ። ዲብ እዲነ ሐቆ 
ኢትሳዴከ እግል ትንበር ክቡድ 
ቱ። ኢኮን ዲብ ሽቅል መትሳዳይ 
ወለ ሕድ ዶል ተሐሽም ወትፈቴ 
ለዐቤት ሰዳይት ተ። እናስ ወእሲት 
ክል ምኖም ከእበ ጸብጠ ማልየቱ 
እንዴ ሐኮከ በይኑ ዶል ልትወለብ፡ 
ደማር ናየ ዓኢለት ክምቱ እግል 
ነኣምር ህሌት እግልነ። ከዉፋቅ 
ፍቲ፡ ውሕደት፡ ሕሽመት ወቅወት 
ከልቅ ዲብነ፡ ከዶር ዉፋቅ እናስ 
ወእሲት ዲብ አደቀቦት እቅትሳድ 
ወመንበረት ዐቢ ቱ እብል። 

ሰኣል፡ ምነ ሰኣልነ እንዴ ሰኣል፡ ምነ ሰኣልነ እንዴ 
ኢእንፈር ዲብ ምጅተመዕነ ብዝሓም ኢእንፈር ዲብ ምጅተመዕነ ብዝሓም 
ፋህሚን ህለው እግል አንሶም ለሰዱ፡ ፋህሚን ህለው እግል አንሶም ለሰዱ፡ 
ገሌሆም ዲብ ተዕሊም፡ ወገሌሆመ ገሌሆም ዲብ ተዕሊም፡ ወገሌሆመ 
ዲብ ዕበያት አጀኒት፡ አሽቃል ቤት ዲብ ዕበያት አጀኒት፡ አሽቃል ቤት 
ወለ መስሉ ከአፎ ትሸርሕዮም?ወለ መስሉ ከአፎ ትሸርሕዮም?

በሊስ፡ አወል ዲብ ዐድነ ኤረትርየ 
ኩሉ እብ መሰዋት ሰበት ልትሸቄ 
እግል አንሶም ለኢሰዱ ሑዳም 
ቶም። እምበል ሙሻረከት ወለት 
አንሳይት ለልትሸቄ ሽቅል ኢሀላኒ፡ 
ወእሊ አነ ለአምጸክወ ፈልሰፈት 
ኢኮን። ለተአሪክ ኖሱ ልሽህድ፡ እሊ 
ዮም እብ ነያረት እግል ነዐይዱ 
ንዳሌ ለህሌነ ዒድ ሕርየት፡ ወለት 
አንሳይት ዲብ መጦር ሐወ እንዴ 
ናደለት ወአናደለት፡ አስተሽሀደት፡ 
መስከነት ወአዜመ ሐቆ ሕርየት 
እላተ እግል ብናእ ወተዕሚር 
ወዐቂብ ሰያደት ወጠነ፡ አስክ ዮም 
እንዴ ዓረፈት ከፌኒ ኢትቤኒ። ዝያድ 
ደቀበት ወተረደት ወለ በዲር ዐለ 
ታሪክ ዲብ ደግም ወትወርስ እንርእየ 
ህሌነ። ከሰበት እለ እግለ ወቀይ 
አንሳይ ለበጫቅሎ ወለ ቀቦ ሑዳም 

ወእብ አጫብዕ ለልትዐለቦ ቶም። 
ወህቶም ጠቢዐቶም ምን ኢትገብ 
ታሪክ አንሳይት ወሕሽመተ እንዴ 
በደ ምኖም ኢኮን። ፈዛዐት  ሸዐብ 
ኤረትርየ ህዬ እብሎም ለመስሎ 
ሑዳም አንፋር ኢትትቀየምኒ።

ከአጅያል ሕርየት ባጽሓሙ 
ለህለው መባጽሕ ምን እንረኤ፡ 
ዲብ ሰአየት ለለአበጽሕ ቱ። ክም 
መሰል ዲብ ተጠውር ምን ሕርየት 
ባጽሓመ ለህሌነ ደረጀት ተዕሊም፡ 
ዓፍየት፡ እቅትሳድ፡ ደማነት እት 
ሐርስ፡ ወብዕድ መጀላት ርክብት 
ለህሌት ፍገሪት እግል ኖሰ፡ ዲብ 
ሰአየት ለተአበጽሕ እብ ግብአተ፡ 
ምስተቅበል አጅያልነ ዲበ ሔሰት 
ሓለት ክም ሀለ እግል ነኣምር 
ቃድራም ህሌነ። አዜ እብ ክሱስ 
አንሳይት ሐቆ ተሃጌነ፡ አንሳይት ሰር 
ናይ ምጅተመዕ ተ። ወዓመተን ህዬ 
ዲብ ረበዮት ወአንጀሖት አጅያል 
ተረት ለበን አንሳት ተን። አንሳይት 
እግል ትትዐለም፡ እግል ትፍዘዕ፡ 
ሕቁቀ እግል ልትአመር እግለ፡ 
ምነ ለእብ ለመድ ወዐዳት ለገብእ 
ጭቁጣት እግል ተአባሬ፡ አንሳይት 
ተዐለመት ምን ገብእ ኩሉ ትወዴ። 
አወል ዲብ ተዕሊም ውላደ ለዐቤት 
ተረት ተሀሌ እግለ፡ ዲብ ሕሽመት 
ወሕቁቅ እናሰ ዝያድ ተአምር 
ወትፍህም። ናይ አምዕላይ አሽቃለ 
ክል ሐቴ ከእብ ሳዐተ ወአምዕለ 
ሰበት ትትረተብ፡ ቕቅለ ኩሉ ንዙም 
ገብእ። እብ ዐቡሁ ሕቁቀ ተአምር 
ወተአመርዴ፡ ከመሰል ሰኔት ዲብ 
ምጅተመዕ ወወጠን ትገብእ ታሪክ 
ወለት አንሳይት ዲብ ኤረትር ቀሊል 
ኢኮን።

ወእንዴ ፈግረት ህዬ እግል 
ትርኤ ወትስመዕ፡ ህተ ለተአደምዕ 
እቱ አሽቃል እንዴ ትረከበ ነፍሰ 
ክም ቀድር እግል ልግባእ ህሌት 
እግሉ ወእቤ። ክመ ኣምራመ ለህሌነ 
ተጠውር እብ ሽቅል ቱ ለመጽእ። 
ከሸባብነ ለመድ ወፍቲ ሽቅል ምን 
ለሀሌ እሎም ለእሉ ማልካም ህለው 
ምህናት ዝያድ ወአድመዐው ዲቡ። 
አዜ ረኤነ ምን ገቢእ፡ ምን ሕርየት 
አስክ ዮም ለትሸቀ ወራታት 
ለለአትዐጀብ ቱ። እብ ምስተዕምረት 
እንዴ ትደመረ ጨበል ተሐቱ ፋግር 
ለዐለ ኩሉ ሙድን፡ ዮም እንዴ 
ተዐመረ ዲብ ሓለት ሰኔት ህሌነ።

ሸዐብ ኤረትርየ ምን ሕርየቱ ረክበ እሊ ነዐይዱ ህሌነ 34 ሖል ሕርየት ቱ። 
ከሸባብ ኤረትርየ እት ቀበት እለን ለእለን እንቤ ሰኖታት ብዝሓም ሸባብ ዲብ 
ተዕሊም ለትወቀለት ደረጀት ክም በጽሐው እግል ኩሉ ዋድሕ ለሀለ፡ ደሚር 
ፈታይ ለረይሕ ምህም ጋር ቱ። ሸባብነ እበ እለ መልኮ ቅድረቶም ዲብ ብዞሕ 
መጃል ዐማር ወጠን ፍሩራም ህለው። መጃል ዐማር ሽቅየት ህዬ ዐማራት ወነዲቅ 
አብያትመ ሌጠ ለመስሎም አንፋር እግል ለሀሉ ቀድሮ፡ ደአም ለዐቤት ዐማር 
ወጠን አደቀቦት ቅድረት አዳምከ እብ ተዕሊም ወፈዛዐት እግል ትብኔ፡ ኖሰ ለዐቤት 
ዐማር ወጠን ተ። ደውለት ዳርስ ወዕሉም ሻብ ቱ ለበንየ ወለለዐምረ። ወጠን እግል 
ትትጠወር ወትትዐመር ፈዛዐት ምጅተመዕ ወእብ ፍንቱይ ፈዛዐት ሽባን ለዐቤት 
ምህመት ተ። ከዲብ ናይ ዮም ሰፍሐት ሸባብ፡ ምስል ሐቴ ምን አጅያል ሕርየት 
ላተ መዐልመት ስዒደ ዓፈ መሐመድ ስዒድ፡ ሙዲረት መድረሰት ሰላም ዲብ 
አፍዐበት ለወዴናሀ መቃበለት፡ ዲብ ቅራአት አወላይ ክፋለ ቀደም ነአነብት፡ እብ 
ክሱስ ከልፍየተ ወዲብ ተዕሊም ሚመታክል ሳድፈ ክም ዐለ ወዶር ሸባብ ሕርየት 
እት ተዕሚር ወጠን እግል ተሓኬ እግልነ ሰኡላመ ዐልነ።

ነጃት ዑስማንነጃት ዑስማን

ዩስፍ እድሪስዩስፍ እድሪስሕበርበሮሕበርበሮ

ተበሰምተበሰም

በሀል በሀል 
-	 እግል አዳም ለእቱ ትከስኦም 

ወቀይ እብ ከፎ እግል ልሽቀዉ ክም ብእቶም 
ኢተአስእሎም። ለትትሐዜ ህሌት ጋሪት ሌጠ አስእሎም፡ 

እተ ዶል ለሀ እንተ አመቱ ለይዐለት እግልከ ምህዞታቶም እግል 
ለአርኡካ ቱ።
-	 ዐውቴ ሐቴ ሰኒ ቀላል ላተ መዓደለት ተ፡ እንተ ሒለትከ ላተ 

ወዴከ ምን ገብእ ለአዳም ለእለ እውቁይ ህሌከ ክመ ህሌተ እግል 
ልትከቦታ ቱ።

-	 ሐቴ ገበይ ሌጠ ህሌት ፈዳብ መትሃግያይ እግል ትግበእ እበ 
ለትቀድር፡ ህተ ህዬ ከፎ ክም ትሰሜዕ እግል ትትዐለም ብእትከ።

-	ፈጅር እግል ቲሙት ክም ቱ ንበር፡ ወእግል ዲመ ክም 
ትነብር ተዐለም።

-	 ምስልዬ እግል ትትዓመል ሐቆ ተሐዜ ለጋር 
ሰኒ ቀሊል ቱ፡ ሕሽመት ሌጠ ሀበኒ አነ ህዬ ምነ 

ለተሐይስ ወትበዜሕ እግል ሀበካ ቱ።

ሐንገል እምኪ ወሐንገል አቡዬ
ዎሮት እናስ ክልኦት ሐንገል ትዛበ ከዲብ እሲቱ መጸ እቦም፡ 

ወእተ ቀደሜሀ እንዴ ከረዮም፡- “የለ ንዒ ንብለዕ” ቤለየ።
ህተ ህዬ ዎሮቶም እንዴ ሀረሰት እበ ምረሐሬሀ ከሬቱ፡ “ከእሊ 

እግል እምዬ ቱ” ቴለቱ። ህቱመ እለ ክም ረአ ለካልኣይ ሀረሰ 
ወምንኬኑ እንዴ አዶረዩ፡ “እሊ እግል አቡዬ ቱ” ቤለየ።

ህተ ህዬ፡- “አሃየእ፡ ከሕነ አዜ ሚ እግል ንብለዕ ቱ?” ቴለቱ፣
ህቱ ህዬ፡- “ሐንገል አቡዬ እግል እክሬ እኪ ገብእኮ ምን ገብእ’ 

እንቲመ የለ ለሐንገል እምኪ ብሌሱ” ቤለየ ልትበሀል። 

ልባብልባብ
 መናፍዕት ጀርቤ መናፍዕት ጀርቤ

ሐተ ምዕል አድግ ዲብ ዔለ ሰኒ 
ቁሪት ተከረ። ለአድግ እግል መደት 
ረያም እት ልንህቅ ወመውዒ እት ወዴ 
ወለበዐሉመ ለገበይ ለእበ ባልሑ እት 
ለሐስብ ወቅት ሰኒ ረዪም ወደው። 
እት ደንጎበ ለእናስ ለአድግ ከላስ 
ግንዳብ ገብአ ወሐቆ እለ ብዞሕ ክም 
ኢልትሐገዝ እቱ ሰበት ሐስበ፡ እብላሁ 
እትለ ዔላሁ እግል ልድፈኑ ቀረረ። 
ለእናስ ክሎም ጀወርኑ እንዴ ነቅመ 
እት ደፊንለ ዔለ ወለአድግ እግል 
ልሳደዉ ጠልበ ምኖም። ኦሮቶምተ 
ከበዲለቱ ጸብጠ ወለ ጨበል ወለእሉ 
ረክበ ርስሐት ክሉ እትለ ረአስለ 
አድግ እት ከፍኩፉ አንበተው። 
ለአድግ ጀሬ ለሀል ቴለል ክም ኣመረ 
መውዒታት ወደ ወተሀናቀበ። ሐቆ 
መደቲት ለአድግ ሀድአ ወትም ወደ። 
ለእናስ ገጹ ተሐት አስክለ ዔለ ምን 
አቅመተ ለእሉ ረአ ሰኒ አትዐጀበዩ። 
አክለ በዲለት ናይ ጨበል ትከሬት 
ከለአድግ ሽእ ቀሪብ እት ወዴ ረአዩ። 
ለአድግ አክለ ለጨበል እብ ምለዐል ትከዐ እቱታ፡ ለገሮቡ እት ነግፍ ወእግለ 
ጨበል ወለ ርስሐት ምነ ገሮቡ እንዴ ከፍከፈ ወእተ ረአሱ እንዴ ኬደ ሐቴ 
ከጥወት ገጹ ለዐል ክብ እት ልብል ረአዩ። ወአክለ ለእናስ ወለ ጀወርኑ 
ለጨበል ወለርስሐት ባለሰው እቱ፡ ህቱ ምነ ገሮቡ ነግፉ ወእንዴ ካየደዩ ምን 
ዶል እት ዶል ገጹ ለዐል ክብ ልብል ዐለ። ወእብ ሸፋግ ለአድግ እትለ ዕስርለ 
ሕፍረት እንዴ በጽሐ ብርትልግ እብ ፍግረት ቤለ፡ ወለ እናስ ወለ ጀወርኑ 
እሊ ክም ረአው ሰኒ ተዐጀበው ወትፈከርው።

ምን እሊ ለእንረክቡ ደርስ ሀለ ምን ገብእ፣- እዲነ ርስሐተ ወገማይመ 
እግል ትከፍክፍ እትካቱ። እትለ እዲነ እብ ትንፋሰክ አስክ ህሌከ ብዝሓም 
ለጠልሙከ ወከይነት ለወዱ እትከ እግል ትርኤቱ። ከእለ ፍክረትለ ደሐን 
ናይለ ዔለ ለተሀይበናታ ፋእደት፡ ለገበአ መታክል ወመትባላስ እዲነ እግል 
ልርጀማከ በክት ኢተሀበን። ምንለ ረአስከ እንዴ ነገፍካሀን ከሸንክየን ምንከ 
ወዲበን እንዴ ኪድከ ሐቴ ከጥወት ገጽከ ለዐል ክብ በል። ደለ ዲብ እለ እዲነ 
ትዋጀሀነ ሙሽክለት ክም እበነት ተ ወእተ ረአሰ እንዴ ኪድነ ከምነ ቁሪት 
ዔለ እግል ንፍገር እንቀድር፡ በታተን እትለ አካነ እግል ንብጠር ወንሰልም 
አለብነ። ክል ዶል “ምንለ ረአስከ እንዴ ነገፍካሀን ከሸንክየን ምንከ ወዲበን 
እንዴ ኪድከ ሐቴ ከጥወት ገጽከ ለዐል ክብ በል” ለትብል ዘዐት ፍቀደ። 
እዲነ እበነት ተ ኢትትዐንቀፍ እለ፡ ስልም አስክ ዓውቴ ለረፈዐከ ብኔ ምነ። 

ልባብ፣ በቲክ ሰእየት ምስል እዲነ መዐነት አለቡ፡ ወእተ ክምሰልሁ እዲነ 
ምስል በቲክ ሰእየት መዕነት አውመ ጠምጠም አለበ።

ለከፌከ ዐቅል እግል ለሀሌ 
እግልከ ለአትሐዜ

ወድ አርበዐ ሰኖታት እተ 
ትገብእ እቱ ወቅት፡ እዲነ ክመ 
እንተ ወድ ዕስሮታት እት እንተ 
ትትረኤከቱ ለዐለት ክም ኢኮን 
እግል ትፍሀም ቱ። ምናተ አዜ 
እምበል ሸክ ዝያድ ክሉ ወቅት 
ዋድሐት እት እንተ እግል 
ትትረኤካቱ። ከእለ ሐቆ ትገብእ፦

1 - እብ እከ ለከሱ ጋራት ክመ 
እንተ ተሐስብ እህትማም አውመ 
ሕስር ለወዴ ነፈር ክም የሀለ እግል 
ተኣምርቱ፡ ከለአማን እለ ሐቆ 
ትገብእ ጥርዓን እንዴ በጠርከ ምኑ 
እግል ተአውቄ ትበገስ።

2 - ዓፍየት ዝሕረት ተ፡ ከወድ 
ዕስሮታት እት እንተ እት ረአስ 
ዓፍየትከ ለወዴካሁ እህማል ለተበኑ 
ላዝም ሐር እግል ትድፍዑ ቱ።

3 - ዕላቃት ክል ዶል እግል 
ትትበደል ቱ፡ ምናተ ለናይ አማን 
መሳኒት ላተ ወላ ሪም ምድርመ 
ለሀሌ ክል ዶል እት መጦርከ 
ህለው።

4 - ክሎም ተየልል እት እዴከ 
ወእት ሐን ሰይጠረትከ እግል 

ምነ አግደ እት ታሪክ ዐድነምነ አግደ እት ታሪክ ዐድነ
 ምህማት ላተን ዕለታት ምህማት ላተን ዕለታት

• 325 – 360 መምለከት 
አክሱም እት ወቅት መልክ 
ኤዛና እግል ደያነት ክስታን 
ትከበተት።

• 525 መልክ ካሌብ 
ግብለት ዐረብ ወረ።

• 615 – 629 ሰልፋይት 
ህጅረት ሰሓበ አስክ ምድር 
ሐበሻ ወእስላም አፌት አፍሪቅየ 
ለጠርቀ እታ ሰነ በህለት እስላም 
ምድር ኤረትርየ ለኬደ እቱ 
ወቅት። 

• 702 – 703 ምስልሚን 
እግል ዓዶሊስ እንዴ ወረው 
ዘምተወ ወእግል ጀዛይር ዳህላክ 
እት ሐንቴሆም ኣተወን።

• 750 – 850 ብጃ 
አስክ ኣውሎታት ኤረትርየ 
ኣማደደው ወእት ድመን 
መምለከት አክሱም ነኣይሽ 
ሕኩማት አሰስው።

• 900 – 1100 ገባይል 
አገው ወሳሆ አስክ ምግብ 
ኤረትርየ አማደደው።

• 950 – 1200 ጀዛይር 
ዳህላክ ወባጼዕ ዲን እስላም እት 
ሰዋሕል ኤረትርያ ለለአማድድ 
ምነን መበገሲታት ገብአየ።

• 1200ታት ኣውሎታት 
ኤረትርየ እት ሐን ሕክም 
ዳግዌ አተ።

መሽለጥ፡ ምስንዮት፡ መእየስ፡ ሂጋ ጥዕም ወቀልብ ባርህ ቶም ናይ 
አማን ግርመት ናይ ወድ ኣደሚ .. በህለት ምን አ’በ ወዐዳወት ለቀልል 
ወቀይ ሰበት ይሀለ። ፈተ ህዬ ጸገም ዐቢ ተሓዜ። ወእትለ እዲነ ህዬ ደማነት 
ነፍስ ወሕሽመት ወመትከባት እዕትዛር (ሳምሖት) ወዐቅል ፋዬሕ ወብሹል 
ወነፍስ ድቅብት ተአትሓዜ። ቀልብከ ባርህ እግል ልግበእ ብእቱ። ቀልብ 
ባርህ ኖሱ ሒለት ወደቅብ ሰበት ቱ፡ ወግርመት እምበል ቀልብ ባርህ ህዬ 
ሐቴ መዕነት አለበ።

እብ ብጣርከ እት እንተ ኢቲሙት፡ እግል ተአትራሕም እንዴ ትቤ እንቤዕከ 
እት ቀደም ዎሮትመ ኢትጃልል፡ ልብከ እት እዴ ዎሮት እንዴ አብረድካሁ 
ክምኑ ረሕመት ኢትታኬ። እዝንከ እግል ዎሮት እንዴ መጤካሀ ከአማን ሌጠ 
እግል ትስመዕ ኢትጸበር። እት ዎሮት ደማነት እንዴ ከሬከ ከምኑ አማነት 
ኢትታኬ፡ እንዴ በጠርከ ከብዕድ እግል ልደርከከ ኢተአትዋይን። እት ፍክር 
ሌጠ እንዴ በጠርከ ብዕዳም እግል ልክደሞ ወለአውቁ እግልከ ኢትታኬ። 
ሰእየት እንዴ በተ’ከ ብዕዳም እት ቀበትከ ሰእየት እግል ልዝረኦ እግልከ 
ኢትትጸበር፡ ወእንዴ ፈቴከ ከክም ቃብል ፈተ ኢትታኬ፡ ደለ ገብአትከ ክለ 
እትከ ሌጠ ተ ለትተንክብ። ኖስከ ለኢከደምካሀ ወለይአውቄካሀ ህዬ ብዕዳም 

እግል ልሰርጉለ እግልከ ኢትሕሰብ።

ልግብኦ ኢቀድሮ፡ ምናተ ለእሉ 
ተሀይብ ረድ ፍዕል ላተ እግል 
ትምለኩ ትቀድር።

5 - ወቅት ምን ማል ልትፈደል፡ 
ወእግል ትብለሱ አውመ እግል 
ትዛበዩ ኢትቀድር።

6 - እግል ልትበደል አውመ 
እግል ልትቀየር ሸንሀት ለአለቡ 
ነፈር እግል ትቀይር እንዴ 
ትቤ፡ በላሽ ሒለትከ ወወቅትከ 
ኢተአብዴ።

7 - ዕሽረት ሒለት ወደቅብ ተ፡ 
ክብር ህዬ እት ነፍስ ደማነት ክም 
ይህሌት ለአክድ።

8 - ለውቀት እትለ እሉ 
እንመልክ ማል ኢኮን ለትትረከብ፡ 
ህተ እተ እሎም ነሓልፍ ጀርቤታት 
ወእት ወቅት ጸገም በህለት እት 
ዶል አማን ሌጠ እንረክበ።

9 - ዐወቴ እብ ማል ሌጠ 
ኢኮን ለትትቀየስ፡ ህተ እተ እለ 
ነሓልፍ ለህሌነ መንበሮ ሓይሰት 

ወድ አርበዐ ሰነትእንዴ ኢትገብእ እሊ ተሌ እግል ተኣምርወድ አርበዐ ሰነትእንዴ ኢትገብእ እሊ ተሌ እግል ተኣምር
ትትአከድ።

10 - እግል ወቅትከ 
ለኢለሐሽም፡ ጅዙእ ምን ሐያትከ 
እግል ልግበእ ኢለአስትህል።

11 - እዲነ ምነ እንተ እግል 
ብዕዳም እብ ቂመትከ እግል 
ተአፍህሞም እት ጃርብ ለተሓልፉ 
ወቅት ተሐጭር።

12 - እትለ ሐልፈው አውመ 
ለበደው አብካታት ለትወድዩ 
ትዕስ ሐበትመ ምን መንፈዐት 
አለቡ፡ እተ አዜ እግል ተአውቅዩ 
ለትቀድር ጸገም ሌጠ አንተቤህ።

13 - እብ ዕምር ገጽ ቀደም 
ሰበት አሳደርነ አውመ ሰበት 
ሸንገልነ ሸንሀት እንስእን በህለት 
ኢኮን፡ መትቀዳም እት ዕምር ልባብ 
ክም እንወስክ እግል ሊዴነ ብእቱ።

14 - እት ደንጎበ፡ ለገብአ ነፈር 
ለውቀቱ ህቱ ኖሱቱ ለመስኡል 
ምነ፡ ከእለ ምን ገብእ ብዕዳም 
ለውቀት እግል ልጅለቦ እግልከ 
ኢትታኬ።

ዝበድዛዖታትዝበድዛዖታት

መሐመድ ዳፍለ

እብ ሰበት ቀትል ጀነራል ተሾሜ 
እርገቱ ሚ ተአምሮ?

ታመት ስሜቱ መሕሙድ 
መሐመድስዒድ ልትበሀል። ዲብ 
ሰነት 1967 ዲብ ጀብሀት ተሕሪር 
ኤረትርየ ፈግረ። ዲብ ናይ 
መንጠቀት ራብዐ ፍዳእዩን ህዬ 
ይሙም ዐለ። ሐቆሀ እበ ገብአ 
ተክሊጥ አሰልፍ እብ እጃዘት ዐዱ 
ጌሰ ወእጃዘቱ ክምሰል አትመመ 
ህዬ ዲብ ፍዳእዩን 41 እንዴ 
ትየመመ፡ ዲብ  ውሕደቱ ዲብ 
ድዋራት ነቅፈ ዐለት።

ምናድል መሕሙድ ዲብ ዮም 
21 ማዮ 1970 ህዬ ዲብለ እት 
ድዋራት ባልወ ባካት ሀብረንጋቃ 
ለገብአ ዐመልየት ዲበ እግል 
ልሻርክ እንዴ ትበሀለ፡ ምን ነቅፈ 
አስክለ አካነትለ መዕረከት ጌሰ። 
ላኪን መሕሙድ አሰልፍ እብ 
ሚቱ አስክ ድዋራት ሀብረንቃቀ 
ክምሰል ጠልበዉ ኣምር ይዐለ። 

እትሊ ወክድ እሊ ለዐመልየት 
ዲብ ድዋራት በልወ እግል 
ልነፍዙ ይሙማም ለዐለው ጅኑድ 
ጀብሀት ተሕሪር፡ እግለ ምን ከረን 
አው አስመረ ለመጸኦ ደውርያት 
ዲብ ከሚን እንዴ ኣተው እሉ 
እግል ልደምሮቱ ሕሱብ ለዐለ።

ለመዕሉመት ለሐሬ ስምዕት 
ዐለት ለጀነራል ምን አስመረ 
እት ከረን እብ ሄለኮፕተር እንዴ 
ትከረ፡ ሐቆሁ እብ መካይን አስክ 
ሳሕል እግል ሊጊስ ወሸዕብ ሳሕል 
እግል ለአፍኔቱ ለልብል ከበር 
ዐለ። እብሊ ህዬ ከረ ምናድል 
መሕሙድ ምተሐት ሀብረንጋቃቀ 
ስርየት ናይ ገብረህወይት ዲቡ 
እግል ትሸክል በርናምጅ ተሀየበ። 
ወምንለዐልመ ሐቴ ፈሲለት ሕፉን 
ድፈዕ እግል ቲዴ ትየመመት።

ሐቆ እለ ለመሕሙድ ብእቶም 
8 ነፈር ፍዳእዪን ጀብሀት ተሕሪር 
ከላሺናት ወቀናብል እንዴ 
ተዐንደቀው ዲብ ባካት ሀብረንቃቀ 
ከቢን ወደው። 6 ዐረብየት ወዎሮ 
ላንድሮቨር ህዬ ደርብ ሕድ ዲብ 
ልትፌተተ መጽአየ። ላኪን ምስል 
እለን ዐረባት እለን ጀነራል መጽእ 
ሚ ኢፋል ለአምር ዐለ አለቡ። 

ሙናድል መሕሙድ መሐመድስዒድሙናድል መሕሙድ መሐመድስዒድ

እሊ ወክድ ለጅኑድ እግለ መጽእ 
መካይን አባይ እግል ልደውሽሾ 
እንዴ ቤለው፡ ዲበ ስከት ክልኦት 
ለቀም ድፉናም ዐለው። እትሊ 
ወክድ እሊ ለአልቃም ክልኢቱ 
ደርብ ሕድ ዲበ መካይን 
ትፈርገዐ።

እሊ ወክድ እሊ ለጦር 
ሰራዊት ምነ መካይኖም እት 
ምድር እንዴ ትበደደው ዲበ 
ድዋራት እግል ልሕሰሶ ወእግል 
ልዝበጦ ዶል አስተብደው፡ ለከቢን 
ዋድያም ዐለው ምሔርበት እብ 
ክልኦት እንክር ድድለ ዐሳክር 
እሳት ዘርአው። እትሊ ወክድ 
እሊ ለቃእድለ ፍዳእዪን “ረክ’ዙ 
ዐለ ላንድሮቨር ረክ’ዙ ዐለ 
ላንድሮቨር” ለልብል አማውር 
ሀበዮም። እግልሚ መስኡል ህለ 
ምንገብእ ላብድ ዲበ ላንድሮቨር 
እግል ለሀሌ ሰበት ቀድር እንዴ 
ቤላ ቱ።

እትሊ ወክድ እሊ ለፍዳእዪን 
ዲብ ጠረፍለ ስከት እጭፉራም 
ዐለው። ምነ ስከት ህዬ ለዐለው 
እተ መሳፈት ምን 50 ምትር 
ተሐልፍ ክምሰል ይዐለት፡ ምናድል 
መሕሙድ እት ዮም እንዴ ገብአ 
እግለ ቀደም 55 ሰነት በህለት 
ዲብ ዮም 21 ኖቨምበር 1970 
ለገብአት ስርግልት መዕረት 
ለሓኬ።

እትሊ ወክድ እሊ ለምናድሊን 
ዲበ ገናይዝ እንዴ መጽአው እግል 
ልሳልቦም ዲብ ልብሎ፡ ለወክድ 
የምክን አባይ እብ ጥያራትመ 
መጽእ ኢኮን ለዐመልየት ሐቆለ 
ነጅሐት፡ ቃእድለ ውሕደት በስ እለ 
አዜተ እብ ርሕኩም ፍገሮ ቤለ። 
እግል ሚ ስለሕ እክሉሳም ሰበት 
ዐለው። ላኪን እትሊ ወክድ እሊ 
ዎሮ ጉንድራን ምን ጀሀት ከረን 
እንዴ መጽአ ለአካነትለ ገናይዝ 
ክምሰል በጽሐ፡ ለሙዱድ ዐለ 
ገናይዝ ከየይድ እንዴ ወደዩ ግረ 
ትሎለበ ወአስክ ከረኑ ተሀርበበ። 
እሊ ህዬ ክሉ ኤርትሪ ዲብ ረአስ 
እስትዕማር አቶብየ ለዐለት እሉ 

እቢ ወከራህየት ለርኤከ።
ከረ መሕሙድ ለዐመልየት 

እብ ዐውቴ ክምሰል ተመት “የለ 
እንሰሓብ” ትበሀለው። እግልሚ 
ዲበ አካን ለሀ ምስለ ህሌት 
እግልከ ሒለት እግል ተአርተክዝ 
ኢትቀድር። ዘኪረት ወቀናብል 
ክሉ ዲብ እለ መዕረከት እለ 
ውሑይ ዐለ። እብሊ ህዬ ሳዐት 
3 አምሱይ ምነ ዐለው እተ 
አካን አስክ ደብር ደብረሲና 
አንሰሐበው። 

እትሊ ወክድ እሊ መሕሙድ 
ዲብ ለአንስሕቦ ሬድዮ ክምሰል 
ፈትሐ፡ እለ ኢኮን ለእዛዐት ናይ 
ሱርያተ። ዲበ ነሽረተ “ፍዳእዩን 
ጀብሀት ተሕሪር ኤረትርየ ጀነራል 
እብ ርትበት ልወእ ቀትለው” 
ለልብል ከበር ትነሸረ። እትሊ 
ወክድ እሊቱ ለታሪክ ሸቀው 
ምሔርበት እግል ኖሶም፡ ጀነራል 
ቃትላም ክምሰል ህለው ምነ ምን 
መዐደይ ሕዱድ ለትነሸረ ከበር 
እግል ለኣምሮ ለቀድረው።

እብሊ ቀትል ናይ እሊ ጀነራል 
ለትበገሰ፡ ሕኩመት አቶብየ 
መርባት ናይለ ሳደፈዮ ከሳር 
እት ረአስ ላጼሕ ሸዐብ እግል 
ልትፈደው እንዴ ቤለው እት 
መደት ሳምን እተ ኢትገብእ 
ኢነት፡ ክሉ ዲበ ድዋራት ለዐለ 
ሸዐብ ምን ጀፈር እግል ለአፍኑዉ 
አስተብደው። ሸዐብ ሀብረንጋቀ፡ 
ብስክዲረ ወዖነ ህዬ መርባቶም 
ለትፈደው እቱ ሸዐብቱ ለዐለ።

እተ ወክድ ለሀይ ዲብ እሊ 
ከቢን እሊ ለሻረከው ወጀነራል 
ተሾሜ እርገቱ ለቀትለው 
ምናድሊን  ምንቶም እተ 
ልብል ሰኣል እት በልስ ምናድል 
መሕሙድ መሐመድስዒድ፡ 
“ዲበ መዕረከት ለሻርከው 
ምናድሊን፡ ምናድል መሐመድ 
ሕፉን ሐማድ ወምናድል ሳልሕ 
ሙሼ ክልኢቶም ሐሬ ክምሰል 
አስተሽሀደው አምር። ምናድል 
ሳልሕ ሙሼ ቃእድ ፈሲለትነ 
ዐለ። ምናድል ዑስማን ዑመር 
ወምናድል አቡበከር መሐመድ 
አልሐሰን ክምሰልሁመ ብዕድዳም 
ክልኦት ውላድለ መንጠቀት 
እት ሐያት ህለው ሚ ይህለው 
ኢደሌኮ” ልብል ምናድል 
መሕሙድ።

ክመ እት ለዐል ለትበሀለ 
እለ ዲብ ሰነት 1970 ዲብ 
ባካት ሀብረንጋቀ እብ ምናድሊን 
ጀበሀት ተሕሪር ኤረትርየ 
ለገብአት ዐመልየት፡ ስርየት 
ገብረህይወት ወፈሲለት ወድ 
ጅሜዕ እግለ ዐመልየት ለነፈዘው 
ፍዳእዪን ዐለው።  እለ ዐመልየት 
እለ ህዬ አስክ እለ ዲብ ታሪክ 
ሰውረት ኤረትርየ ምነ ለልትዘከረ 
ድድ አቶብየ ለገብአየ ስርጉላት 
ዐመልያት ዐለት። 

ዑመር መሐመድ እድሪስዑመር መሐመድ እድሪስ
አፍዐበትአፍዐበት

መርሐባበ- ፍንቲት ዝክረት!  መርሐባበ- ፍንቲት ዝክረት!  
መርሐባበ ሕርየት - ፍንቲት ለዝክረተ

ለሰብአ ወዴ ምራዱ - በጽሕ ለእግለ ሰተተ
ለዘት ነቢር እዲነ - ወራሐት ደሚር ህታተ
እብ ሰበተ ቀሰ`ነ - ርሕነ ረክበት ሸንሀተ

ቀርደ እግለ ለፈቴ - ወአባይ ጭርሖበ አቅመተ
ዲብ ደዉረ ለሀረሚት - ከይድ ሚቡ ሐረተ

ወዲብ ለዐቁበ ለአለሚት - ገንግእ አለቡ መንገአተ
ትምበር እነ ወተሀሌ - ምስለ አውኪር ዔቅበተ፡

ዐውል ደሀብ ታ ቱ - እለ ቃልየት አምዕል
ፍሬለ ው’ላደ - ጽሩይ ላቱ ዲብ አስል

ለደርብ ሕድቃንጽ አግማም - ስነን ወተመስል
እብ ርምቅ ኢትረከበት - ወህያብ ወተአስትህል

እብ ርሸው ማጸአት ኢኮን - ወእብ ዋስጣት ወምክር
ወእብ በደለ ንዋይ - ወፍ`ርያት እክል

እብ ቅ`ጠር ደም ማጸአትታ - ወዐጭም እንዴ ትሰብር
ከእባቱ ለዲመ - እት አልባብነ ትነብር 
ጽላልነ ህታተ - እንደሌ እተ ወነዐብር

እለ መርዓት ዲመ - ኢትበሌ ወኢተአብር፡

ቡዙሕቱ ትከሀለ - እለ እግል ትትረከብ
ዒን ሀለዮትናተ - ረአስ ማል ወለመክሰብ

2ምን አጅለ መራር ሓለፈ - ጅርበት ወለተዐብ
1ዲሽነ እት ልትጋደል - ለአባይ እት ልትነዐብ
ረህየት እግል ትምጸእ - ወለአስተርሕ ሸዐብ
ሰብአ ምንለ ዳሩ - እግል ልንሰእ ወለሀብ

ምን ማይ ቢትሮል ‘ግል ለዓሬ - ወምን ሑጸ ደሀብ
ምንዘርእ ብዝሕት ‘ግል ለኣቴ - ወፍሬ ተዕበቱ ግልርከብ፡

እለ ቃለየት ኩቡደ - ዐውል እንጎዖተ ወደም
ኢትረከበት እብ ስሁል - ወሐዋዊን ወሀተምተም

ክናብ ለቀላል እግረ - ግዊት ኢትትበረም
ገሜኔ ሐራስ ተ - ሓጥረት ለኢትተምተም
ሕርየት አማንተ - ሐ`ቀ እግል ትትሐሸም
በንዴርተ ትሽነን - ወቲበል ሸለምለም
ጻብጠተ ለአካነ - እት መሕበርለ ዐለም

በዲርመ ለአበየ - እብ ከይነት እት ልትጻለም
ዮም ለአከብረ ሀለ - ወእብ ሕሽመት ልትሳለም

ሰመሕ ጠልበ ምነ - ላመ ዐለ ልጣለም፡

ሕልምነ ተሐቀቀ - እሊቱ ክእነ ልትፈሰር
ሰውረት ለዳምነት ሸዕበ - ሐቃቱ እግል ትትነሰር
ንዳል ሰላሰ ሰነት - ለአክሩ እብ ዐውቴ ልትበሸር
ሰቡኡ መራር ሓለፈ - ወክህለ ለኢትትቀደር

ክእነ አማን ግ`ል ልግበእ ኩሉ - ምድር ወለዐስተር
በሐርነ ሞጀ እግል ልህደእ - ወባክራት እግል ትትሐድር

ፈቴነ ክምሰል ምራዱ - እግል ልእቴ ወልፍገር
ወአቤነ እልሕገል ሸንሀቱ - ወእንዴ ኢፈቴ እግል ልብጠር

ከ ምን ልትደመል አርወሐቱ - ግ`ልካሬ ዲብ ከጠር
ወምን ልትሳመሕ ውዳዩ - ዲመ ልቡ እግል ልስጠር፡

 
ከመርሐባበ ፍንቲት ዝክረተ - ለናይ ፋርሶታት ሐበን
እግል ሓዚሀ ሸባብነ - ስኒን ሐድረት ዲብ ከደን
ወለሀርብ ዐለ ሸዐብነ - ኣሱር ለሐድግ እት ድበን
ለዳር ተርፍ እግል ኣው - ሬድኣይ እንዴ ልትሰአን

ከአጀኒት የትም ምን አበች - ወአንስ መብለ ምን ሰብአን
-ምናተ ወኢተዐወትነ - ክም ለሀ ምንዲ ይእንወዴ
አንሰይት ንዳል ምን ኢትሐሬ - ምነ ለሀጼ ወለሀዴ

ወተብዐት ፉጉር ምን ኢልትጋረፍ - እንዴ ትበርጅ ወረዴ፡

ቃሊቱ ለዐውለ - እለ ናይ ብርሃን ሽዕለት
ስድት አትሐለፈው - ሕጻን ወለ ወለት
ነፍሶም ለምን አጅለ - ብዙሕ ተሐመለት
ሰፍረ ወዕርቅነ - ናይለ መቅጠን ትከሀለት

አርወዮት ጽምእ ኢኮን - ወጽጋብ ምን እከለት
ዳቅባም ተሐመለወ - ለናይ መስደድ ሓለት
ወእለ ምን ኢትገብእ - መንዴረt ወኢተከለት
ወሽወባብ ክእነ ዐ’ደ - ወሽፍረ ወኢትከለለት፡

ከሕርየትነ ለዒደ - ዲመ ዳይም ገምል
ቅፍል ምኑ አለቡ - ወልትረሰዕ ወሀምል

ዲብ ሐረትነ ኢሀለ - እግል ሰኔቱ ለኢልዐምል
ንሄርር እበ ገበዩ - ቀልዐት ትግበእ ወተሐምል

ሕርየተነ ለሻመ - ንኡሽ ወዐቢቱ ሸምል
ቀንጾ እግለ ለሸባብ - ለሐን ዕዛሎም ተዓዝል

በርጆ እግለ አበውነ- ወእማትነ ለዐልል
በርጆ እግለ አበውነ - ወእማትነ ለዐልል።

  ዐውቴ- እግል ገቢል!

መሐመድ ሽፈ እድሪስ (ሀንገለ)መሐመድ ሽፈ እድሪስ (ሀንገለ)

ኣድም አብሐሪሽ

ሻምፕዮን ፍረቅ ኮበሪት እግር ኤረትርየ እብ ዐውቴ ደንደን ተምምሻምፕዮን ፍረቅ ኮበሪት እግር ኤረትርየ እብ ዐውቴ ደንደን ተምም
ቤትኤል ሰለሙን - ምን ቤትኤል ሰለሙን - ምን 

ው/አ/አ/ዐንሰባ፡ው/አ/አ/ዐንሰባ፡

እት ዮም 27 ኣፕሪል 2025 
እት መዲነት አስመረ ለአንበተ፡ 
ሻምፕዮን ወጠንያይ ፍረቅ ኮበሪት 
እግር ምን 16-18 ማዮ እት 
መዲነት ከረን እብ ዐውቴ ፈሪቅ 
ደንደን ተመ።     

ምን ሐምስ አቃሊም ዐድነ 
ለመጽአው 9 ፈሪቅ፡ እት አስመረ 
ሰልፋይ ጅግራታት ተስፍያት 
ክም አትመመው፡ ናይ ሰር ነሃየት 
ወደረጀት ትልህያታት እግል 
ሊደው፡ ፍረቅ ደንደን፡ በሐር 
ቀየሕ፡ አልተሕሪር ወአስመራ ቢራ 
ቶም ከረን ለትከረው። 

እት ዮም 16 ምን ገጽ 
አስቦሕ 20 ንቅጠት ወ22 ጎል 
እንዴ አከእለለ እብ ክልኦት ጎል 
ምሮሕ ወ2ይ ደረጀት ጻብጥ እት 
እንቱ ከረን ለትከረ ፈሪቅ በሐር 
ቀየሕ ምስለ 15 ንቅጠት ወ7 
ጎል እክእሉል ወእት 4ይ ተርቲብ 
ፍረቅ ትርሹም ለዐለ አስመረ-ቢረ 
ትዋጅሀው። 

ፈሪቅ ደንደን-ዲብ ፈረሕፈሪቅ ደንደን-ዲብ ፈረሕ

እትለ መጃገረት ድቅብት 
ለትረኤት ዲበ ትልህየ፡ በሐር ቀየሕ 
እት 24 ደቂቀት ቤንሁር አማንኤል 
ጎል ኣተ እሎም። አስመረ ቢረ 
ተረቱ እግል ልትፈዴ ወለዓድል 
ሕንጉል ምንመ ቤለ፡ እምበል ጎል 
አወላይ ሾት 1-0 እግል ዕርፍ 
ፈግረው። 

ሐቆ ዕርፍመ አስመረ ቢረ 
ሸግዒት በሐር ቀየሕ እግል ልክመህ 
ሰበት ኢቀድረ፡ በሐር ቀየሕ እት 
85ይት ደቂቀት እብ ቤንሁር 
ጠዓሜ ጎል እንዴ ወሰከው፡ 2-0 
ቀልበው ከዲብ ጅግረ ሰር ነሃየት 
ተዐደው። 

ደንደን ወአልተሕሪርመ ምን 
ገጽ ምሴ ጅምዐት ተልሀው። 
ስታድዩም መዲነት ከረን ምን 
መትፈርጀት እንዴ ትመለአ፡ ለ20 
ንቅጠት ወ40 ጎል እት ሕሽኩል 
ንቃጡ ካሪ ለዐለ ደንደን ምነ 
ሰልፋይ ጅግራታት አወላይ እንዴ 
ገብአ እት ለሐልፍ፡ አልተሕሪር 17 
ንቅጠት እንዴ ሐየበ 3ይ ደረጀት 
ጻብጥ እት እንቱ ቱ እት ጅግረ ሰር 
ነሃየት ለትዐደ።  

እት አወላይ ሾት ጎል ኢትረአ፡ 
ዲብ ካልኣይ ሾት ላኪን እት 
62 ደቂቀት ሮሜል ዐብዱ ናይ 
ደንደን ናይ አልተሕሪር ጴጥሮስ 
ሚክኤል ሰበት ዐንቀፈዩ ከወድቀ፡ 
ደንደን ሪጎሌ ረክበው ወናሆም 
ታደሴ ኣተየ። ሐቆ 10 ደቂቀትመ 
ሳይሞን ሀብቴ ናይ ደንደን ጎል 
ሰበት ደግመ፡ ደንደን 2-0 መርሐ። 

አልታሕሪር እት ቀበት ዐስር 
ደቂቀት ክልኦት ጎል እት ሸግዒቶም 
ሰበት ትወሸቀ ደነግጽ ገብአ እቶም፡ 
ወዲብ ዳፍዖት አቅበለው። ትልህየ 
እት መራቀበት ደንደን አቴት 
ወዲብ 87 ደቂቀትመ ጎል ሰበት 
ወሰከው፡ አልተሕሪርመ እት 
ካቲመትለ ትልህየ ጎል ዎሮ ሰበት 
ረክበው፡ ለትልህየ እብ እዴ ለዓሊት 
ናይ ፈሪቅ ደንደን፡ 3-1 ተመት።

ሰበት እሊ ሰንበት 18 ማዮ 
እተ ገብአ ትልህያታት ካቲመ ካስ፡ 
አልተሕሪር ወአስመረ ቢረ እግል 
ደረጀት ወበሐር ቀየሕ ወደንደን 
እግል ካስ ትዋጅሀው።

ፍንጌ አልተሕሪር ወአስመረ 
ቢረ ለገብአት ትልህየ፡ አክልሕድ 

መቅደረት ተ ለትረኤት ዲበ፡ እብ 
ዐውቴ አ’ተሕሪር ህዬ 2-1 ተመት። 

ክሉ አዳም ልታከየ ለዐለ ትልህየ 
ለናይ ካስ ፍንጌ ፍረቅ ደንደን 
ወበሐር ቀየሕ ተ፡ መተልህየት 
ክልኢቱ ፍረቅ ምን ሰልፎም እት 
መዳፍዐት ለአተንከበት ትልህየ እት 
ለአርኡ፡ 1ይ ሾት ምን ገብእ ወ2ይ 
ጎል ኢትረአ ዲቦም።  

ትልህየ እት 120 ደቂቀት ወክደ 
ጎል ሰበት ኢትሰጀለ ዲበ፡ ዲብ 
ሪጎሌታት ተዐደው። ደንደን ምን 

7 ደርበት 5 ወበሐር ቀየሕ 4 ጎል 
ሰበት ረክበው ደንደን 5-4 ተዐወተ 
ወሀርመ ካስ ሕርየት ወጠንያይ ፍረቅ 
ዐድነ ሰነት 2025 ጋብእ ሀለ። 

ለእግል 22 ምዕል ለአተላለ ወ40 
ትልህየ ለተልሀ ወጠንያይ ጅግረ ካስ 
ሕርየት እቱ ለትዐወተ ፈሪቅ ደንደን፡ 
100,000 ነቅፈ፡ ካስ ዐቢ ወመዳልያት 
ደሀብ፡ በሐር ቀየሕ 75 አልፍ ነቅፈ፡ 
ካስ ንኡሽ ወመዳልየት ወርቅ፡ 
ክምሰልሁመ አልተሕሪር 50 አልፍ 
ነቅፈ ወመዳልየት አስራዚ ጀዋእዝ 
ነስአው።

ጅግረ ዐጀላት ካስ ሕርየት አቅሊም ምግብ ተመጅግረ ዐጀላት ካስ ሕርየት አቅሊም ምግብ ተመ
ጅግረ ዐጀላት ካስ ሕርየት 

አቅሊም ምግብ፡ ለሐልፈት ሰንበት 
ዐባይ እት ባካት ከኒሰት ማርያም 
እበ ወደየ ትልህየ ተመ። 

እትለ ጅግረ አዋልድ 83 
ኪሎምትር እተ ትጃገረየ። 
ለሐልፈት ሳምን ዋድቀት ለዐለት 
ምን ፈሪቅ ደንደን ላተ ኣድያም 
ዳዊት እት ክልኤ ቮላተ ተዐወተት። 
ናርዶስ ጸጋይ ምን ግብለት እት 
ክልኢተን ምግባያት ቮላተ 2ይት 
እት ተአብህዝ፡ ምን ሰራይር ሳዋ 
ሲዶን ሀብቶም ወራሄል ዘርእሰናይ 
ደርበ አተየ። 

እብ ለሐደ ወቅት ጅግራሀ 
ለአትመመት ምን ግብለት ሱዛና 

ፍስሃዬ እት ገብእ፡ ሲዶን ወሮምና 
2ይት ወ3ይት ተዐወተየ። 

ኣድያም ህዬ እብ 27 ንቅጠት 
ለሔሰት ናይ ቮላተ መትጃግራይት 
ትበሀለት። ደርበ ራሄል ወናርዶስ 
እብ 26 ወ25 ንቅጠት ተለያሀ። 
እብ ናይ ፈሪቅ ንቃጥ ህዬ፡ ለክል-

ዶል ዲብ 
ዐጀላት እት 
ል ት ጠ ወ ረ 
መጽአ ለህለየ 
አዋልድ ግብለት 
እብ 28ሳ፡2ደ፡
1ካ፡ አወላይ 
ወደንደን ወጋላ-
ነፍሒ ህዬ 
ደርበን ገአየ።   

ምን ውላድ 
ዐባዪ፡ 124 
ኪሎምትር እተ ዲብ ልትጃገሮ፡ 
እተ ምግባይት ቮላተ ምን አስቤኮ-
ዳንዮም ፍጹምብርሃን ተዐወተ፡ 
ደርቡ ህዬ ናሆም መኮነን - ኤሪቴል 

ወ ኑ ር ኣ ሕ መ ድ 
ዐብደልወሃብ - አስቤኮ 
አተው።

ምን እሎም 
መትጃግረት ህዬ፡ 
ኑርአሕመድ  ምን 
ሰለስ መርሐለት እበ 
ጀምዐዩ 10ሳ፡48ደ፡
50ካ ዕዉት ካስ 
ሕርየት ገብአ። ናኦድ 
ብርሃኔ - ደንደን 
ወሮቤል - ግብለት 
ደርቡ መነሰት 
ዐርገው። 

እምበል እሊመ፡ 
ኑርኣሕመድ፡ እብ 

25 ንቅጠት ናይ ቮላተ ለሸፍገ 
መትባድራይ ዐጅላት እት ነስእ፡ 
23 ወ20 ንቅጠት ለረክበው ናኦድ 
ወሮቤል’መ ካልኣይ ወሳልሳይ 
ፈግረው። 

እብ 32ሳ፡27ደ፡30ካ ህዬ፡ ፈሪቅ 
አስቤኮ፡ ሓይስ ኩሉ ፍረቅ ዐጀላት 

አቅሊም ምግብ ወሀርመ ካስ 
ሕርየት ሰነት 2025 ናስእ ሀለ።

እምበል እሊመ እብ መናሰበት 
24 ማዮ እብ ፈደሬሽን ጅግረ 
ዐጀላት መዲነ ከረን ለትነዘመ ምን 
ዮም 6 ኣፕሪል ለአንበተ ብድረ 
ዐጀላት ለሐልፈት ሰንበት ዐባይ 
18 ማዮ ተመ።

እትሊ ሐምስ ፈሪቅ 
አዋልድ ወውላድ፡ ክምሰልሁመ 
መትጃግረት አጀኒት ለሻረከው 
እቱ ጅግረ ካቲመት፡ እግለ እብ 
ፍረቅ ወአፍራድ ለልትጃቀፍ 
ጀዋእዝ እግል ረኪብ መጃገረት 
ድቅብት ለትረኤት ዲቡ ጄዝባይ 
ትልህያታት ዐለ።

ፍገሪትለ ፍረቅ እብ መጆብ 
ክእሉል ወክድ ህዬ፡ ምን አወላይት 
መጅሙዐት ዳኮርሶ ፈሪቅ ሬድ-ሲ 
እብ 26ሳ፡28ደ፡12ካ፡ 1ይ ዲብ 
ፈግር፡ ካስ ሕርየት ወማል ነስአ። 
ምን ካልኣይት መጅሙዐት 
ማውንቴን ባይክ፡ ፈሪቅ ሻሉኩ፡ እብ 
20ሳ፡51ደ፡53ካ፡ እንዴ ትነሰረ ካስ 
ሕርየት ወማል፡ ወምን ሳልሳይት 
መጅሙዐት ማውንቴንመ፡ ሻልኩ 
እብ 13ሳ፡1ደ፡28ካ፡ አወላይ ዲብ 
ፈግር፡ ካስ ዐቢ ወማል ህዩብ ሀለ።

ቢንያም አዜመ ለአሸብርቅ
ኦሊምፕያይ መትጃግራይ ዐጀላት ፈሪቅ ኢንተርማርሼ ቢኒያም ግርማይ፡ 

ሰምበት ዐባይ ዲብ ዱለት ጀርመን እተ ገብአት ትልህየ ሐቴ ምዕል 2ይ ፈግረ። 

እሊ እብ “ሩንድ ኡም ኮልን”ለልትአመር እግል 107 ኢነቱ ገብእ ለሀለ 
181 ኪሎምትር መሳፈት ለገልበበ ጅግረ፡ መትባድራይ ፈሪቅ ቪስማ ማቲው 
ብሬናን እብ ቮላተ እግል ቢኒያም ወኢትማር ኢንሃር እንዴ ቀልበ ተዐወተ 
ዲቡ። 

እሎም መትባድረት እግለ ናይ 1.1 ናይ ዩሲኣይ ቅያስ ለበ ጅግረ እብ 3 
ሳዐት ወ56 ደቂቀት አትመመወ። 

እሊ ክእነ ዲብ እንቱ ቢንያም እት ዮም 13 ማዮመ ዲብ ፈረንሰ ዲበ ገብአ 
ናይ ሐቴ አምዕል ብድረ 2ይ እንዴ ገብአ ለትዐወተ ዲቡ ቢንያም፡ ዮም 29 
ማዮመ ዲብ ፈረንሰ ብዕደት ብድረ ትትጸበሩ ህሌት። እበ ፋግር ለሀለ ጀድወል 
እሊ ብድረ እብ መከሰቲ (ፕሮሎግ) ለልአነብት እት ገብእ፡ ሰለስ ደረጀት 
ለከምክም ቱ። 

እምበል እሊመ፡ ሰለስ ውላድ ኤረትርየ ላቶም መትባድረት ምስል ፍረቆም 
እንዴ ትከምከመው ዲብ ዱር ጃፓን ሻርኮ ህለው። ማሌ ለሀ 19 ማዮ ዲበ 
ገብአ 103.6 ኪሎምትር ለገልብብ ጅግረ ዲባ ሰልፋይት መርሐለት፡ ነፈር 
ፈሪቅ ዋንቲ መትባድራይ መዋእል ግርማይ፡ ወነፈር ፈሪቅ ጀይቢኤ ላቱ ናሆም 
ዘርኣይ፡ ምነ ዕዉት ወክድ እንዴ ኢከስሮ 13ይ ወ14ይ አተው። ነፈር ፈሪቅ 
ትሬንጋኖ ላቱ መትከል ኢዮብ ህዬ 3ደ፡7ካልኢት እንዴ ደንገረ 54ይ ፈግረ። 

እለ ሰቦዕ መርሐለት ለትከምክም ብድረ ዐጀላት፡ ዮም 127 ኪሎምትር 
ለትገልብብ 2ይት መርሐለተ እግል ቲዴቱ።



1212ገጽገጽ1818ይትይት ሰነት ዕልብ 21 ሰነት ዕልብ 21 አርቡዕ 21 ማዮ 2025አርቡዕ 21 ማዮ 2025

መርበይነ ደሬዕነ!መርበይነ ደሬዕነ!

ስወር

መርበይነ ደሬዕነ!መርበይነ ደሬዕነ!

